
RELATORIU ANNUAL FONGTIL 2019 
 

 
 

I.      INTRUDUSAUN 
 

 

Hanesan organizasaun sumbrina ba membru ONG sira ne’ebe halo knar iha Timor Leste, 

Forum ONG Timor Leste (FONGTIL) agora dadaun FONGTIL iha nia membru hamutuk 

339 ne’ebe kompostu husi ONG Lokál & Nasionál 302 no Internasionál 37. FONGTIL 

mos nudar organizasaun sosiedade sivil  ne’ebe independenti no tau a’an nudar parseiru 

governu ne’ebe kritiku no konstrutivu iha prosesu dezenvolvimentu nasional liu husi 

Kontrolu Sosial. 
 

 

FONGTIL iha Mandatu 4 ne’e mak hanesan : Fasilita Koordenasaun, Halo Advokasia, 

Kapasitasaun ba Membru ONGs sira no Dezimina Informasaun. Mandatu hirak ne’e mak 

transforma ba Planu Estratéjiku FONGTIL periodu tinan lima nian (2016-2020) hodi 

kontinua fasilita membru ONGs sira ne’ebe mak iziste iha Timor Leste laran tomak. 
 

 

Atu fasilita membru ONGs hirak ne’e, FONGTIL Iha tinan 2019 hetan apoia fundus husi 

VIII Governu Konstitusional liu Gabineti Apoia a Sosiedade Civil & Unidade Auditoria 

Sosial - Gabineti Primeiru . 
 

 

II.      EZEKUTIVU SUMARIU 
 

 

A.  DEZAMINA INFORMASAUN 
 

 

Outcome 1 : Membros FONGTIL, Parseiru no CSO sira iha konesimentu no utiliza 

informasaun hirak ne'e tuir sira nia organizasaun nia nesesidade no nesesidade 

auditoria social 
 

 

Durante  tinan  2019,  FONGTIL  organiza  no  fasilita  dezaminasaun  informasaun  ba 

membru  ONGs   liu  husi  enkontru entre  ONGs ho  delegasaun  KKFP entre  membru 

ONGs-Konsellu Konsultativu Fundu Petroliu (KKFP), enkontru ONGs-BCTL  no mos 

Enkontru ONGs- Multi Stakeholder Working Group   EITI  no  Gabineti Sekretariadu 

Fronteira Maritima. Objetivu husi enkontru atu fahe informasaun ba membru ONGs sira 

konaba knar no responsabilidade, progresso servisu sira inklui dezafiu sira ne’ebe mak 

KKFP, BCTL, EITI-MSWG &  Gabineti Sekretariau Fronteira Maritima. 
 

 

FONGTIL mos sosializa matadalan proposta husi parseiru sira ba membru ONGs sira 

mak hanesan guide line fundus sosiedade sivil, GGP-Embaixada Japaun, UN Women 

Call for Proposal, Plan-EU, Fundus EUA-EU inklui Fundus Sosiedade Civil-Governu

nian. No guide line propota hirak haruka ba membru ONGs Lokal no Nasional tomak via 

email & publika iha media sosial (face book FONGTIL) nian. FONGTIL mos distribui 

ona Revista ba Atividades Presidensia da Republika nian ba membru ONGs sira iha Dili 

& RAEOA. FONGTIL mos halo publikasaun informasaun ba publiku konaba atividades 

FONGTIL iha media sosial (pagina Facebook: www.facebook/fongtil). 
 

 

B.  KOORDENASAUN 
 

 

Outcome 2 : Stakeholder sira iha komitmentu servisu hamutuk ho FONGTIL 
 

 

Iha tinan 2019, FONGTIL organiza no fasilita enkontru koordenasaun entre membru 

ONG sira ho Instituisaun Estadu nia nudar mak hanesan Enkontru ONGs-CAC ho Objetivu 

husi enkontru ne’e hodi hato’o prespektiva no  visaun CAC nian oinsa atu prevene 

no kombate krime korrupsaun iha Timor Leste inklui Lei CAC ne’ebe pendenti hela iha 

Parlamentu Nasional. 
 

 

FONGTIL mos halo enkontru ho Rede Sosiedade Sivil Municipio sira ho Objetivu  hodi 

update ba membrus konaba amandamentu FONGTIL no rona membrus sira nia prespektiva 

konaba FONGTIL, dezafiu ne’ebe mak FONGTIL hasoru no dezafius saida mak  membru  

ONG  infrenta  iha  Municipio  Liquisa,  Ermera,  Bobonaro,  Covalima, Baucau, Lautem 

& Viqueque. FONGTIL (Diretor Ezekutivu) mos halo enkontru entre Rede   Organizasaun   

sosiedade   sivil   Municipio   Ermera   no   Presidente   Autoridade Munisipio Ermera. 

Objetivu husi enkontru ne’e maka Presidente Autoridade Municipio Ermera partilha ho 

Rede konaba preparasaun Munisipio nian atu simu Desentralizasaun no Poder Lokal inklui 

mos Programa Dezenvolvimentu Integradu Munisipiu Ermera ni- nia Progressu ba tinan 

2019. 
 

 

FONGTIL mos nudar  membru  permanenti  grupo  trabalho  konjunta  (SDGs  Working 

Group’s ne’ebe kompostu husi lina Ministerial sira, Parlamentu, grupu religiozo, 

akademiko no setor privadu sira inklui organizasaun sosiedade sivil sira seluk. Objetivu 

estabelesimentu grupo trabalho konjunta ne’e maka oinsa atu fasilita hodi bele realiza 

konsultasaun publiku ida kona-ba, sosiedade sira nia hare, opiniaun no mos prespektiva 

kona-ba implementasaun SDGs nia objetivu sira hosi numeru SDGs 1 to SDG 17. 

FONGTIL ho Asian Development Alliance (ADA) mos hamosu konkordansia hodi 

sosiedade sivil Timor-Leste bele hakerek nia relatoriu VNR rasik refere implementasaun 

SDGs no mos SDGs objetivu 16+. FONGTIL mos iha kolaborasaun ho rede Civil society 

conflict prevention Platform (CSPP)  ne’ebe nudar rede ba nasaun G7+. FONGTIL mos 

hakerek nia relatoriu rasik konaba implementasaun SDG 16+ iha Timor-Leste.

http://www.facebook/fongtil

FONGTIL mos nudar membrus ba plataforma Forum Sosiedade Civil CPLP (FSC-CPLP) 

no prepara ona materia atu halo aprejentasaun iha konfrensia ne’ebe sei halao iha Cabo 

Verde mak hanesan agrikultura agro-ekolojia, edukasaun, crianças rovada, no kuidadu 

saude primaria. Maske komisaun organizadora deside ona atu realiza konfrensia iha Cabo 

Verde, maibe finalmente la realiza tamba komisaun organizadora infrenta hela menus 

rekursus financeiru ba realizasaun III konfrencia sosiedade civil CPLP bazeia ba update 

husi komisaun husi Cavo Verde. FONGTIL mos assina ona MoU ho  ONG forum hotu 

iha paizes lingua portugues hanesan portugal, Cavo Verde, Guine Bissau, Angola, Brazil, 

Mosambique hodi halo advokasia konjunta ba desizaun publiku iha kada nasaun ne’ebe 

sai membru ba CPLP. 
 

 

C.  ADVOKASIA 
 

 

Outcome 3 : FONGTIL ho nia membros no CSO sira nia rekomendasaun advokasia 

integra iha desizaun publiku no iha ona esbosu lejislasaun konaba Auditoria Social 
 

 

FONGTIL hato’o ona esbosu lei CAC ne’e ba Parlamentu Nasional (Komisaun A & 

Bankada Partidu ne’ebe iha asentu iha   Parlamentar Nasional) no mos MRLAP . 

Submisaun ne’e mensiona iha paraser komisaun A nian no artigu balun konaba 

Inrikesimentu ilizitu  ka prova inversa konsidera iha esbosu lei CAC. 
 

 

Iha mos Enkontru ONGs- MRLAP  kada fulan 2 (rua). Objetivu husi enkontru ne’e hodi 

halo diskusaun konaba Rezolusaun Govenu 15/2019, 03 Abril (Politika Reforma 

Judisiariu) & Rezolusaun Governu 14/2019 (Politika   Reforma Legislativa). Enkontru 

ne’e fokus ba materia reforma lejislativa atu halao estudu klean kona ba reforma lei sira 

no harmonizasaun lejislasaun hodi propoin no promove modernizasaun prosedimentu 

lejislativa nian, liu hosi analiza no prepara projetu ka proposta lei sira. Sei halo mos 

revizaun ba Kodigu penal, sivil no lei violensia domestika. OSC sira sei involve 

konsultasaun bainhira hakerek lei ne’ebe tuir ordenamentu juridika no legislasaun seluk 

ne’ebe nesesariu. 
 

 

Iha  mos  Dialogu  ONGs-Ministeriu  Saude  entre  organizasaun  sosiedade  sivil  ho 

Ministeriu Saude ne’ebe foka liu ba Obstaklu no Solusaun ba Setór Saúde iha Timor- 

Leste. Objetivu husi dialogu ne’e hodi aprezenta ideias no solusaun husi prespektiva 

sosiedade sivil nian relasiona ho situasaun aktual iha setor Saúde no promove 

komunikasaun akomodativu entre Sosiedade Sivil no Ministériu saúde ho nune Guvernu 

bele konsidera Sosiedade Sivil nudar parseru kritiku ne’ebe prontu atu tau matan ba 

hadiak implementasaun politika, programa no aktividade Ministériu Saúde.

FONGTIL mos organiza no fasilita Dialogu Edukativa Entre Vice Ministru Edukasaun 

Juventude no Desportu VIII Governu Konstitusional, Komisaun G Parlamentu Nasional, 

Prezidensia da Republika no Sosiedade Sivil liu husi Forum Edukasaun Nasional ho 

Tema Kualidade Infrastrutura Eskola iha Timor Leste . Dialogo ne’e  hodi hetan solusaun 

adekuadu ho konkordansia koletivo no asaun konjunta hodi resolve desafiu atual 

Edukasaun Timor. Husi dialogu asina hamutuk nota konkordansia koletiva ba solusaun 

infrastutura  eskola  iha  Timor  Leste  entre  Vice  Prezidenti  Komisaun  G-Parlamentu 

Nasinal, Diretor Geral Edukasaun, Reprezentante Casa Civil Gabineti Prezidensia da 

Republika, Diretor Ezekutivu FONGTIL, Koordenador Nasional TLCE & Reprezentante 

CSEP. 
 

 

FONGTIL  organiza  no  fasilita  Dialogu  Diversifika  Produsaun  Aihan  Lokal  Hodi 

Promove Dieta Saudavel Iha Timor Leste. Objetivu husi dilalogu nee atu hodi selebra loron 

aihan mundial no aprezenta estetmentu konjunta organizasaun sosiedade sivil nian ba 

Governu/Ministeriu relevantes & parseiru dezenvolvimentu sira. Husi dialogu nee hato’o 

ona rekomendasaun ba Governu/Ministeriu relevante no parseiru dezenvolvimentu sira. Iha 

dialogu ne’e rekomenda mos ba FONGTIL atu nafatin esforsu hodi kontinua servisu 

hamutuk ho ONG Internasional sira nune’e ba Governu ne’e bele influensia. 
 

 

FONGTIL mos organiza no fasilita audensia publiku ida entre FONGTIL-Rede Sektoral 

sira ho Komisaun C Parlamentu Nasional hodi aprezenta sub misaun  konaba Orsamento 

Geral   do   Estado   (OGE)   2020.   Iha   audensia   publiku   ne’e   FONGTIL   hato’o 

rekomendasaun hirak ne’ebe Governu nafatin la fo prioridade ba setor produtivu sira mak 

hanesan Edukasaun, Saude, Agrikultura, Turismu,  Be no Saneamentu”, problema rai 

afetadu  “Betano  &   Beaco”  no  Retornu  investimentu  fundus  petroliferu,  analiza 

rendimentu domestiku & mudansa ba kategoria Rede Sektoral sira nee mak hanesan 

ONG Lao Hamutuk, Rede ba Rai no Core Group Transparancy. 
 

 

FONGTIL mos organiza no fasilita enkontru entre ONG hodi hare issue Advokasia no 

halo  diskusaun  ba  Lei  Pensaun  Vitalisia  ba  Deputadu  sira  no  eis Titularies Orgaun 

Soberanu hodi integra ba iha rezime kontributivu Siguransa Sosial. Kontinuasaun husi 

prosesu ne’e mak FONGTIL sei organiza no fasilita seminar ida hodi konvida Orador 

sira husi PN, Akademiko (Fakuldade Direitu) no Siguransa Sosial-MSS nian. 
 

 

FONGTIL mos organiza Enkontru Publiku ida entre membru ONGs sira konaba 

Alterasaun Lei Fundu Petrolifero no lei atividade petroliferu . Objetivu husi enkontru 

ne’e hodi sensibiliza membrus konaba impaktu positivu no negativu husi Alterasaun Lei 

refere. FONGTIL ho nia membrus sira nia paraser la asseita alterasaun ba LFP no LAP.

FONGTIL mos halo audencia ho Presidente da Republika hodi husu PR veta lei rua 

refere no publika akordu Fronteira maritima entre Timor-Leste ho Australia. Rejultadu husi 

advokasia ne’ebe FONGTIL halo konsege influencia PR hodi veta LAP no LFP tamba 

Tribunal Rekursu nia desizaun katak alterasaun lei rua refere inkonstitusional. 
 

 

Iha mos partisipasaun sosiedade sivil iha Lansamentu Programa identifikasaun Rai no 

Proriadade  ba  Área  Projetu  Timor-Leste  LNG  iha  Beaço-Viqueqe.  Objetivu  hosi 

programa ne’e maka oin-sa atu rona no observa saida maka Governu atravez hosi ANPM 

no Timor- Gap nia planu kona-bá planu investimentu setór petroleum liga instalasaun 

planta LNG iha Viqueqe Be’e-Asu. No mos atu informa no fahe informasaun ho 

komunidade NGO sira iha parte Viqueqe kona-bá risku hosi dezenvolvimentu petroleum 

liga ho instalasaun planta LNG ne’e rasik. Husi partisipasaun sosiedade sivil iha eventu 

ne’e   maka hetan informasaun liu hosi opiniaun no perspektiva hosi  komunidade no 

organizasaun sosiedade sivil    sira nia prekupasaun    kona-bá impaktu hosi 

dezenvolvilmentu planta LNG iha Be’e –Asu ne’e hanesan komunidade afeitadu ne’ebé 

hetan mudansa hela fatin hamutuk Sucu 3 no Aldeia 4. 
 

 

ASEAN People Forum (APF) : FONGTIL organiza no fasilita workshop konsultasaun 

konaba Adeazaun Timor Leste ba ASEAN no Partisipasaun Sosiedade Sivil iha Prosesu 

Adeazaun Timor Leste, iha Tilomar-Covalima. Objetivu husi workshop ne’e atu hodi 

sensabiliza no aktualiza informasaun publiku iha nivel munisipiu (Tilomar-Covalima). 
 

 

Organizasaun sosiedade sivil Timor Leste partisipa mos iha konferensia internasional 

ASEAN People Forum (APF) iha fulan Setembru 2019 iha Thailandia. Objetivu prinsipal 

husi konferensia ne’e atu deskute no hakbit sosiedade iha atividade advokasia nasional no 

regional inklui cyver security attack & capture video of human rights. 
 

Auditoria Sosial : Tinan 2019, iha organizasaun sosiedade sivil 11 (sanulu resin ida) mak 

kontinua ho programa auditoria sosial . organizasaun 11 sira nia Objetivu no rezultadu, grupu 

alvo no indikador, metodologia, strategia sustentavel, hadia planu no orsamentu nian 

: Organizasaun 11 ne’e mak hanesan HASATIL, FOKUPERS, Hak Asasi dan Keadilan 

(HAK), Timor Leste Coalition for Education (TLCE), Assosiasaun Halibur Defisiensia 

Matan  Timor  Leste  (AHDMTL),  Community  Based  Rehabilitation  Networking-Timor 

Leste (CBRN-TL), Fundasaun Amizade Tamba Amor (FUNDAMOR), Hametin Demokrasia 

no Igulidade (HDI), Organizasaun Juventude ba Progressio (OJP), Mata Dalan Institutu 

(MDI) & Luta Hamtutuk.   Implementasaun programa Auditoria Sosial ne’e fokus ba 

Infrastruktura Basiku grantees 3, Saude 1, Agrikultura 1, Edukasaun 5 no Atendementu 

Sosial – Subside ba ema ho defisiensian. Implementasaun programa auditoria sosial nee 

kobre  iha munisipiu  Dili,  Manatuto,  Baucau,  Viqueque,  Lospalos,  Ainaro,    Covalima, 

Ermera, Liquisa, Bobonaro & RAEOA.

FONGTIL ho Konsellu Diretiva Rede Nasional Auditorai Sosial (KD-RENAS) organiza no 

implementa Konferensia Nasional Auditoria Sosial ho orador externu Sr. Nikhil Dey  husi 

ONG Mazdoor Kisan Shakti Sangathan (MKSS) –India . Konferensia nee atu intrudus 

konaba konseitu auditoria sosial ho ninia implementasaun sira no fahe esperensia husi India 

nian ba organizasaun sosiedade sivil sira , autoridade lokal no komunidade sira konaba 

importansia husi Auditoria Sosial iha Timor-Leste. 
 

 

FONGTIL mos halo parseria ho  Comicao Europeia   liu husi  Projeto “Parceria para a 

melhoria da prestação de serviços através da Supervisão e Gestão das Finanças Públicas 

reforçada em Timor-Leste” (PFMO)– Instuto Camões hodi halo Kampanha Sensibilizasaun 

Sobre  Programa  Auditoria  Social  no  Supervizaun  ba  Financa  Publicas  iha  Ermera  & 

Liquisa Objetivu prinsipal husi sosializasaun ida ne’e mak Atu hasae nivel kunesementu 

sosiadade sivil, governu local,  utoridade lokal no stakeholder  iha nivel munisipiu  kona ba 

lalaok auditoria sosial no oinsa mak sira bele hola parte iha prosesu ida ne’e inklui fahe 

informasaun kona ba konseitu auditoria sosial liu-liu liga ba Knar FONGTIL-ReNAS no 

Knar UAS GPM iha prosesu halo auditoria sosial no separasaun knar ho PN Komisaun C, 

Camara de Contas, PGR, CAC, PSIC, IJE no PDHJ, no 3). Atu fahe informasaun kona ba 

konaba Oinsa Instituisaun ida-ida nian papel liga Supervizão  ba Financa Publicas. 
 

 

D.  KAPASITASAUN 
 

 

Outcome 4 :  ONGs membru iha kapasidade jestaun organizasaun ne’ebe forte no 

sustentavel 
 

 

Durante tinan 2019, FONGTIL konsege fasilita ona treinamentu Project Cycle 

Management (PCM) dala 1 (ida) ba membru ONGs 12   iha RAEOA. FONGTIL mos 

fasilita Treinamentu Fundraising no Planu Negosiu dala 4 (hat) ba ONGs   ne’ebe kompostu  

husi  Regiaun  Rai  Klaran  ho  partisipantes  sira  husi  Munisipiu  Covalima, Ainaro, 

Manufahi hamutuk membru ONGs 18. Regiaun Weste ne’ebe kompostu husi munisipiu 

Ermera, Liquisa, Bobonaro inklui Dili hamutuk ONGs 21. Treinamentu ba dala tolu, 

realiza iha Regiaun Administrativu Espesial Ambeno-Ocusse (RAEOA) ba membru ONGs 

11. No treinamentu ba dala 4 (hat) ba Regional Leste (Lospalos, Baucau,Viqueque no 

Manatuto) realiza iha Baucau ne’eb partisipa husi membru ONGs 

23 & CBO 1. Durante 2019 iha membru ONGs 73 (24.17%) husi total membru ONGs 

lokal/nasional 302, mak hetan ona kapasitasaun konaba Fundraising no Planu Negosiu ba 

estrategia sustentabilidade organizasaun nian. 
 

 

FONGTIL mos fasilita Treinamentu Trainer of Trainer (TOT) ba Utilizasaun Tablet ba 

Utilizasaun Tablet ba Ekipa FONGTIL,   UAS – GPM inklui grantees 6 (ne ba apoia

programa Auditoria Sosial. Treinamentu ne’e ho partisipantes 33. Husi treinamentu ne’e 

partisipantes sira iha ona koinesmentu ba utilizasaun Tablet hodi fo apoiu servisu prosesu 

auditoria sosial ninian li-liu partisipantes sira bele Kria ona Server, Dezenu Quesiner, 

halo coding Quesioner iha excel, testing  coding no Upload iha Server no Practice uza 

tablet. 
 

 

Iha mos Trainamentu Metodologia Peskiza no Konseitu Auditoria sosiál ba Grantees 11 

(Sanulu Resin Ida) . Husi treinamentu nee aumenta koinesmentu grantees sira konaba 

Methodologia Peskiza Kuantitativo hanesan   definisaun, metodologia, modelu peskiza 

kuantitativo (deskriptif no eksplanasi), konaba saida mak Populasaun no Sampel, metode 

Sampling, Oinsa halo Quesioner uza perguntas Nakloke no Naktaka, Analiza Dadus uza 

SPSS no Pratika. Iha mos treinamentu no sharing esperensia husi Dirasaun Geral de 

Estatistika iha Ministerio das Financas Timor Leste Dirasaun Geral de Estatistica i ha 

Ministerio das Financas Timor Leste ne’ebe aumenta mos koinesementu partisipantes sira 

konaba pontus importantes 4 (hat) iha prosesu estatatistika nian (Rekolha dadus, Prosesa 

dadus, Analiza dadus  no Dezaminasaun. Iha mos Treinamentu Refleksaun ba Grantees 

konaba Oinsa dudu partisipasaun Komunidade atu sai nain ba Asaun Auditoria Sosial. 

Partisipantes sira mos iha koinesmentu konaba Methodologia Peskiza Kualitativu. 
 

 

FONGTIL mos organiza no fasilita membru ONGs 12 hodi   partisipa Kursu Lian 

Portugues iha Fundasaun Oriente. Iha mos kapasitasaun ba staff sira hanesan kursu lian 

Portugues no mos treinamentu Human Resource Management hodi aumenta  staff sira nia 

koinesementu no  hadia prestasaun servisu ba atinzi objetivu organizasaun nian. 

 
Manutensaun IT : Durante peridu 2019, IT FONGTIL mos fasilita no hadia laptop ba 

membru ONGs 10 Sekretariadu FONGTIL. Laptop hirak ne’e ajuda fasilita organizasaun 

hirak ninia atividades sira. 
 

 

E.  GOVERNASAUN FONGTIL 
 

 

Outcome 5 : : Jestaun organizasaun FONGTIL efetivu, efisiénsia no sustentável 
 

 

Durante 2019, FONGTIL halo rekrutamentu ba staff foun nain 3 (tolu)  ho pozisaun 

hanesan Finance Assistant, Membership Service Officer (MSO) no Offisial Monitorizasaun 

Evaluasaun (M&E). Staff nain 3 (tolu) ho kontratu determinadu (Junu- Dezembru 2019). 
 

 

FONGTIL halo ona Assesmentu ba Klasifikasaun Kapasidade Membru ONG 157 iha 

Municipio tomak inklui Dili & RAEOA. Objetivu prinsipal husi assesmentu ne’e atu

FONGTIL bele hatene mos informasaun konaba kapasidade institusional organiza saun 

ninia ho nune’e bele hafasil FONGTIL ninia fasilitasaun bazeia ba mandatu membru ninian 

ho efektivu no efisien iha futuru. Liu husi assesmentu nee hodi konfirma ezistensia membru 

ONG sira ativu ka la ativu ona nudar membru FONGTIL. FONGTIL mos halo update ba 

membru ONGs Internasional sira hamutuk 29 mak ativu nudar membru FONGTIL. Total 

membru ONG hamutuk 187 no husi numeru hirak nee iha membru ONGs Lokal/Nasional 

: 99 & Internasional : 21 mak registu ona iha Ministeriu Justisa hamutuk ONGs . 
 

Durante  2019  iha  mos  organizasaun  6  mak  aplika  nudar  kandidatu,  husi  numeru 

kandidatu nee iha organizasaun 3  mak registu ona nudar membru kandidatu mak hanesan 

Fuan Saudavel Timor Leste (FFSTL) & Feto Asaun ba Sustentabilidade (FAS). 

 
FONGTIL mos agora dadaun ne’e registu ona nia staff 13 (sanulu resin) ba Ministeriu da 

Solidariedade Sosiál-Diresaun Nasionál do Regime Contributivo de Seguransa Sosiál ba 

Sosializasaun Informasaun kona bá Lei No- 12/2016 , 14 de Novembru no Lei Kriasaun 

Rejime Kontribuitivu de Seguransa Sosiál. Staff hirak nee fo ona kontribuisaun hahu husi 

fulan Outubru 2018 ba Ministeriu Solidaridade Sosial tuir Lei haruka. 

 
Sekretariadu FONGTIL mos halo ona sosializasaun estatutu FONGTIL ba membru ONG 

sira  iha  Municipio tomak inklui  RAEOA no  Dili  durante  prosesu  assesmentu OSA. 

FONGTIL haruka ona statutu nee ba membru ONGs tomak via email . 
 

 

Atu  hadia  sistema  gestaun  internal  organizasaun  nian,  Sekretariadu  FONGTIL  mos 

Avaliasaun  Planu  Estrategia  FONGTIL  2016-2018,  Avaliasaun  External  FONGTIL 

2016-2018, Auditoria Externu inklui hadia mos sistema database asset FONGTIL nian. 
 

 

Konsellu FONGTIL ativu teb-tebes hodi fo apoiu ba servisu ezekutivu nian liliu iha halo 

diskusaun no enkontru regular ho Ezekutivu ba assuntu-assuntu estrategiku sira hanesan 

aproximasaun ho parseiru doadores sira, supervisaun ba ezekutivu nia servisu inklui fo 

apoia maximu ba implementasaun programa auditoria sosial nian liga ho grantees sira 

(due diligence) hodi hadia sira ninia sistema gestaun internal organizasaun. Konsellu 

FONGTIL mos hola parte iha eventu-eventu (workshop, seminar no seluk-seluk tan) 

ne’ebe Sekretariadu organiza no fasilita . Konsellu FONGTIL mos halo ona panel ba 

membru ONGs inklui nudar ekipa ba selesaun ba Fundus husi Ministerio Solidaridade 

Sosial & Fundus sosiedade sivil.

III. PROGRESU SERVISU NO ATINZIMENTU : 

A.  DEZAMINA INFORMASAUN 

Outcome 1 : Membros FONGTIL, Parseiru no CSO sira iha konesimentu no utiliza 

informasaun hirak ne'e tuir sira nia organizasaun nia nesesidade no nesesidade 

auditoria social 

1.1. Membru  Fongtil  no  parseiru  Dezenvolvimento  sira  hetan  ona  informasaun 

ne'ebe suficiente. 

a)  Enkontru ONGs-Delegasaun KKFP : 

FONGTIL organiza no fasilita enkontru entre membru ONGs-Konsellu 

Konsultativu Fundu Petroliu (KKFP) ho objetivu husi enkontru nee delegasaun 

Membru KKFP halo aprezenta progresu Serbisu ba membru ONG sira. Enkontru 

nee realiza iha 11 Junu 2019 iha FONGTIL ho partispantes hamutuk 32 (Feto 9 & 

Mane  23)  ho aprezentador mak delegasaun Sosiedade Sivil Sr. Juvinal Dias. 

Husi enkontru ne’e reprezentante organizasaun sosiedade sivil iha KKFP nian 

fahe informasaun konaba sira ninia knar no responsabilidade durante periodu de 

mandatu ba membru ONGs sira. Delegasaun nee nia knar no responsabilidade 

mak fo pareser ba Parlamentu Nasional konaba Orsamentu Geral Estadu (OGE) 

nian, Orsamentu ratifikativu (OR), Transferensia Extraordinariu FP ne’ebe la liu 

hosi Parlamentu nasional ka prosedimentu normal, Fo paraser ba Lei aktividades 

petroliferu (LAP), Fo paraser kona ba Sosa Asoens ne’ebe liga ba greater sunrise, 

Fo  paraser  kona  ba  Kuidadu  atu  bele  uza  FP ba  Upstream  no  Downstream, 

Reembolsa taxa Kitan,  no Fo  paraser   kona ba halokasaun orsamentu ba TL 

Cement Baucau no Investimentu FP (planu ba oin). Dezafiu ne’ebe KKFP hasoru 

Dezafiu mak : Dala barak paraser  sira hosi membru KKFP,  Parlamento Nasional 

lakohi rona no Persiza iha delegasaun Sosiedade Sivil feto ida ba iha membru 

KKFP. 
 

 
 
 
 
 
 
 
 
 
 
 
 
 

Enkontru ONGs-Delegasaun KKFP iha salaun FONGTIL 
Dili, 11 Junu 2019

b)  Enkontru ONGs-BCTL : Objectivu husi atividades ne’e maka oinsa atu ezamina 

informasaun ba publiku no membrus FONGTIL nian konaba natureza Fundus 

Petroliferu  no evolusaun  husi  Fundus Petroliferu  no  investimentu  sira  ne’ebe 

Guvernu investe tamba fundus refere nudar rendementu principal ba estadu Timor 

Leste. Isu ne’ebe diskuti durante sorumutu ne’e maka mudanca iha fundu 

Petroliferu no tipu investimentu sira ne’ebe mak guvernu halao no update 

informasaun progresu no dezafiu ne’ebe Timor-Leste infrenta iha prosesu 

investimentu iha Equity no Bons. Rejultadu husi sorumutu ne’e mak membrus 

FONGTIL sira hetan informasaun no konhesimentu konaba natureza fundu 

petroliferu no nia evolusaun husi fundus Petroleum no mos investimentu sira ne’ebe 

maka guvernu halo no membrus sira mos utiliza informasaun sira ne’ebe BCTL 

fahe hodi halo advokasia ba guvernu nune guvernu bele halo planu adekuadu ba 

halo investimentu iha rai laran atu hasae retornu naun petroliferu. Enkontru ne’e 

realiza iha 22 Maiu 2019 ho partisipantes 45 (feto 5 & mane 40) 

husi total organizasaun 45. 
 
 
 
 
 
 
 
 
 
 
 
 
 
 
 
 

 

Enkontru ONGs-BCTL iha salaun FONGTIL 
Dili, 22 Maiu 2019 

 

 

c)  Enkontru ONGs- Multi Stakeholder Working Group  EITI : FONGTIL mos 

organiza  no  fasilita  enkontru  entre  membru  ONG  ho  Delegasaun  Servisu 

Sosiedade Sivil iha Multi Stakeholder Working Group (MSWG) EITI  ho objetivu 

membru atu MSWG sosiedade sivil hodi dezemina informasaun progressu atividade 

no relatorio Sekretariadu EITI 2016 inklui dezafiu no obstaklu ne’ebe ne’ebe MSG-

EITI infrenta iha 2017-2018. 

 
Progress atividades hirak ne’e mak hanesan sosializasaun relatorio EITI 2016 iha 

Watulari-Viqueque ho materia aprezentasaun Jestaun Fundu Petroliferu   hosi Banco  

Central  de  Timor-Leste,  Prosesu  preparasaun  Orsamentu  Jeral  Estadu

Diresaun  Nasional  Orsamentu,  Receitas  Taxa  husi  Seitor  Mina  no  Gas  hosi 

Direção Nasional Receitas Petroliferas e Minerais no meus oinsa mak politika 

VIII Governo Estrategia  atu  maksimiza jestaun rekursus Minerais hodi Garantia 

Transparansia hodi fo Benefisiu ba Povu Timor-Leste inklui monitoramentu ba 

Fundus Petrolifeiru liu husi Dezenvolvimentu Nasional. 

 
Iha enkontru ne’e aprezenta mos deskobrementu katak ba pagamentu taxa hosi 

Timor Gap ho legalidade tuir lei taxa domestika maibe la implementa lei taxa 

petroleum hanesan empresa petroleum no Tenki kontrola no regula kompania 

petroleum sira ne’ebe maka utiliza rai, rai lisan komunidade nian hodi halo sira 

nia atividades iha Suai  ne’ebe agora dadaun Governu identifika ona atu halo 

konstrusaun. 

 
Iha mos dezafiu no obastaklu ne’ebe MSG-EITI infrenta iha tinan 2017-2018 

hanesan  programa  EITI  la  implementa ho  efetivu  tamba  inserteza  politik TL 

ne’ebe orsamnetu mai hosi Dua desimu, MSG-ETI dalaruma defisil atu hasoru Pilar 

3 (Governo, kompania mina ne’ebe produsaun Mina iha Tasi Timor no Sosiedade 

Sivil) ba desizaun importante ruma la priense korum amba preokupasaun servisu. 

Dokumentus hotu iha versaun inglesh no difikulta reprezentante OSS/FONGTIL 

sira atu halo intervensaun no koresaun,  La dun domina  asuntu  Industria  

Extrativa  no  Laiha  reprezentante  Feto  husi  OSS. Mandatu MSWG Sosiedade 

sivil ba tinan nian 2 remata ona no persiza FONGTIL kria enkontru hodi delega 

Membru MSWG foun ba Sekretariadu EITI. Enkontru ne’e realiza iha 30 Maiu 

2019 ho partispantes 31 (feto 9 & mane 22) ne’ebe 

kompostu husi membru ONGs sira 
 
 
 
 
 
 
 
 
 
 
 
 
 
 
 
 
 
 

 

Enkontru ONGs-Multi Stakeholder Working Group EITI iha salaun 

FONGTIL. Dili, 30 Maiu 2019

d)  Matadalan Proposta & Informasaun seluk : 

Durante 2019, FONGTIL organiza no fasilita matadalan proposta husi parseiru 

sira ba membru ONGs sira mak hanesan guide line FSS, GGP-Embaixada Japaun, 

UN  Women  Call  for  Proposal,  Plan-EU,  Fundus  EUA-EU  inklui  Fundus 

Sosiedade Civil-Governu nian. No guide line propota hirak haruka ba membru 

ONGs Lokal no Nasional tomak via email & publika iha media sosial (facebook 

FONGTIL) nian. 

 
FONGTIL  mos  hamutuk  ho  GASC-GPM,  organiza  no  fasilita  sosializasaun 

matadalan    ba    fundus    sosiedade    sivil    ba    aplikasaun    proposta    husi 

ONG/Organizasaun sosiedade sivil sira ba tinan 2020 iha regional mak hanesan : 

Leste  (Lautem,  Baucau,  Viqueque  no  Manatuto),  Weste  (Ermera,  Liquisa  & 

Bobonaro), Rai Klaran ( Covalima, Ainaro, Manufahi & Aileu), RAEOA & Dili. 

Rejultadu  husi  socializasaun  ne’e,  membrus  sira  hetan  informasaun  sobre 

alokasaun orsamentu ba organizasaun sosiedade civil sira ho montante diferente 

ba organizasaun ho tipu FORUM sira bele asesu ho montante $. 500, 000. Rede 

$250.000,   organizasaun   membrus   $150.000   ba   CBO   50.000   USD.   husi 

Sosializasaun ne’e membru ONGs sira inklui Autoridade Lokal sira bele hatene 

rekezitus ba  prosesu aplikasaun liga ba matadalan fundus ne’e ninian. Membrus 

sira   hatene   informasaun   konaba   siklu   aplikasaun   proposta.   Bazeia   ba 

socializasaun ne’e rejulta numeru hatama proposta ba Gabinete sosiedade civil 

aumenta   kompara   ho   tinan   kotuk   total   partisipante   iha   durante   prosesu 

sosilizasaun nee hamutuk. 206 fahe ba mane 141 pessoas no feto 65. 

FONGTIL mos distribui ona Revista ba Atividades Presidensia da Republika nian 

ba membru ONGs sira iha Dili & RAEO. 

 
e)  Media  Sosial  FONGTIL  :  FONGTIL mos halo  publikasaun  informasaun  ba 

publiku konaba atividades FONGTIL iha media sosial (pagina Facebook: 

www.facebook/fongtil). Publikasaun hirak ne’e mak hanesan : Delegasaun 

Sosiedade  Sívil  halo  Reuniaun  ho  Prezidente  Da  Repúblika  Dr.  Francisco 

Guterres Lu-Olo, Enkontru ONGs ho Sr. Koordenador GASC Sesante no Foun, 

KKFP, EITI, BCTL, Mobilizasaun Solidaridade OSS ba Povu Sri Langka, 

Rezolusaun Limpeza Geral FONGTIL-Membru ONGs sira, Konferensia da 

Imprensa OSS, no Vagas servisu FONGTIL, Dialogu Saude & Edukasaun iha Hotel 

Timor, Sosializasaun Fundus Sosiedade Sivil iha Munisipiu Dili no seluk- seluk. 

 
1.2. Membru CSO sira hetan informasaun adekuadu konaba atividade ReNAS 

ba Auditoria Sosiál.

http://www.facebook/fongtil

1.   Konferensia  Auditoria  Sosial  :  Iha  dia  06  Novembru  2019,  FONGTIL  ho 

Konsellu Diretiva Rede Nasional Auditorai Sosial (KD-RENAS) organiza no 

implementa Konferensia Nasional Auditoria Sosial ho orador externu Sr. Nikhil Dey  

husi  ONG Mazdoor Kisan Shakti Sangathan (MKSS) –India ho partisipantes 

hamutuk 102 (Feto 33 no mane 69) . Objetivu husi Konferensia Auditoria Sosial : 

1). atu Komprende Konseptu husi Auditoria Sosial, 2). verifika intrumentu ho 

dezenu servisu nebe implementa iha prosesu Auditoria Sosial, 3). fahe esperiensia 

husi Nasaun seluk hodi  hare fali meios oinsa atu hadia, 4). hasae konhesimentu 

Governo & 5). Organizasaun Sosiedade Sivil, Autoridade Lokal no komunidade 

sira konaba importansia husi Auditoria Sosial. 
 

 

Rezultadu   husi   Konferensia   Auditoria   Sosial:   Lina   ministerial   relevantes 

(governu), Organizasaun Sosiedade Sivil, Autoridade Lokal, no komunidade sira 

komprende  konaba  konseptu  husi  Auditoria  Sosial  nebe  aprezenta  husi  KD 

ReNAS no Komitmentu VIII Governu Konstitusional kobana Espasu Auditotia 

Sosial nebe aprezenta husi UAS-GPM. 
 

 

Iha mos share esperensia husi Sr. Nikhil konaba istoria auditoria sosial iha India hahu 

ho ema babain nebe eskola la hotu no trabalhador iha tempo nebe brani hato’o 

keisa tamba la selu salari no ezizi ba kompania. Slogan nebe India sira uza ba 

programa auditoria sosial mak ‘’Ami Nia Osan Ami Nia Konta” nee signifika osan  

estadu  gasta  ba  ita  no  ita  sente  ka  lae,  Auditoria  Sosial  nee  refleta Partisipasaun 

no Auditoria Sosial fo biban hare kualidade, Iha Auditoria Sosial iha buat rua 

“Auditoria Sosial hare osan gastu iha impaktu ga lae no Finance Audit hare tuir 

osan gastu tuir ida haerek iha surat tahan”, Sidasaaun ruma husu informasaaun ba 

Funsionariu iha Obrigasaun atu fo informasaun nebe sidadaun ida husi se lae 

Funsionariu ne bele hetan multa, Auditoria Sosial laos ONG, FONGTIL no UAS 

GPM maibe Auditoria Sosial lolos nee komunidade mak Involve direita no iha 

India ho Slogan ida “ Direitu Ba Hatene no Direito Ba Moris”. 
 

 

Iha mos fahe esperiensia husi ONG nebe implementa ona Programa Auditoria Sosial 

nebe Involve komunudade baze hanesan : Luta Hamutuk konaba “infrastrutura  

basika”  (Estrada,  Bee  Mos,  Eletrisidade,  Eskola,  Sentro  Saude, nomos Irigasaun 

sira, iha Lautem, Aileu, Liquisa, Dili, Manatuto, Baucau, Ermera, Maliana, 

Viqueque no Manufahi) hodi hare nia kulaidade no Impaktu.  AHDMTL 

: konaba Obra Infrastrutura hotu (estrada, ponte, portu no aeroportu ne’ebé maka 

halo iha ZEESM Oe-cusse) fo duni asesibilidade no mobilidade ba ema ho difisiensia 

sira ka lae. Water AID konaba modelu Modelu Involvimentu Komunidade  hare  

Asesu  Ba  Bemos  uza  Aprosimasaun  Kartaun  Pontuasaun



Relatoriu Annual FONGTIL 2019 Page 14 
 

Komunidade  hanesan  (Instrumentu  monitorizasaun  bazeadu  ba  komunidade  – 

ibridu teknika auditoria sosial nian - monitorizasaun komunidade no kartaun 

relatoriu sidadaun). Iha workshop nee partisipantes sira hatene no kompriende 

konaba papel nebe durante Institusaun Estadu halao ona hanesan : PGR, IGE no 

PDHJ. 

 
Husi workshop nee, iha mos rekomendasaun husi partisipantes sira konaba : 

komunidade persiza tebes informasaun konaba auditoria sosial, formasaun ba Xefi 

Suku sira konaba Auditoria Sosial, Auditoria sosial nia autor mak komunidade, 

auditoria sosial atu hare mos asesibilidade rampa dili laran no faselidade iha suku 

inklui eskada iha 2020 no presiza partisipasaun husi ema ho defisiensia. 
 
 
 
 
 
 
 
 
 
 
 
 
 
 
 
 
 
 
 

Konferensia Nasional Auditoria Sosial ho orador externu Sr. Nikhil Dey husi  ONG Mazdoor 

Kisan Shakti Sangathan (MKSS) iha TOWER Fatuhada. Dili, 06 Novembru 2019 
 
 
 

2.   Enkontru Regular Konsellu Diretiva Rede Nasional Auditoria Sosial (KD- 

ReNAS) FONGTIL : 

Durante  2019,  iha  enkontru  entre  ekipa  KD  ReNAS-Ezekutivu  FONGTIL. 

Enkontru ne’e realiza iha dia 26 Jullu 2019  hodi Update Planu no progesio servisu 

programa auditoria sosial ninian no kordenador Konsellu Diretiva (KD ReNAS) foun  

Sra. Santina Soares hodi troka Sra. Dinorah Granadeiro ne’ebe nia mandatu remata 

ona. Pozisaun KD ReNAS ne’e ho periode mandatu ba rotasaun kada fulan 

6 mak hanesan : Sra. Santina Soares, Kordenadora KD ReNAS foun hahu dia 26 

Jullu 2019  – 26 Janeiru  2020, Sr.  Jose da  Silva, Kordenador  KD ReNAS ba 

Periodu dia 27 Janeiru  – 26 Jullu 2020 & Sr. Carlos Barros Florindo, Kordenador 

KD ReNAS ba Periodu dia 27 Jullu 2020 – 27 Janeiru 2021.

Iha  mos  enkontru    iha  dia  01  &  21  Agostu  2019  entre  KD  ReNAS-Ekipa 

FONGTIL hodi update progressu atividade monitorizasaun ba implementasaun 

programa auditoria sosial iha munisipiu sira, apreznetasaun no aprovasaun ba 

reajustamentu   ba   osan   restu   USD   49,111   husi   kode   Budjet   A  atividade 

Institusional Strengthening hamutuk USD 120,000. Husi Total Osan Geral iha 

Osan Restu Fee Konsultan ba The Asia Foundation/TAF hamutuk USD 70,889 no 

restu mak USD 49,111. Husi enkontru dala 3 (tolu) ne’e ho partisipantes hamutuk 

27 (feto 10 & mane 17). 
 

 
 
 
 
 
 
 
 
 
 
 
 
 
 
 
 
 
 
 

Enkontru Regular Konsellu Diretiva Rede Nasional Auditoria Sosial (KD-ReNAS) iha FONGTIL Dili, 26 

Jullu 2019 
 

 
 

B.  KOORDENASAUN 
 

 

Outcome 2 : Stakeholder sira iha komitmentu servisu hamutuk ho FONGTIL 

Output  :  2.1  :  Iha  ona    kooperasaun  servisu  ne'ebe  diak  entre  FONGTIL  ho 

stakeholder sira. 

1.   Enkontru ONGs-CAC : FONGTIL mos organiza no fasilita enkontru entre membru 

ONGs ho Komisariu CAC (Sr. Sergio Hornai). Objetivu husi enkontru ne’e hodi hato’o 

prespektiva no visaun CAC nian oinsa atu prevene no kombate krime korupsaun iha Timor-

Leste inklui Lei CAC ne’ebe pendenti hela iha Parlamentu Nasional. Enkontru ne’e iha 

diskusaun no rekomendasaun husi organizasaun sosiedade sivil ba instituisaun CAC. Iha 

enkontru Sr. Komisariu  CAC ne’e reafirma nia pozisaun katak la iha rezerva kombate  

korupsaun.  Enkontru  ne’e  realiza  iha  dia  10  marsu  2019  iha  FONGTIL. Enkontru 

ne’e fahe informasaun kona ba komitementu CAC hodi kombate Korupsaun iha mandatu  

foun  komisariu  nian  no  kontinua  halo  diskusaun  Projetu  lei  CAC  nian. Komisariu 

CAC mos partilha nia knar atu hametin estadu de direitu tuir vizaun no misaun CAC nian 

hodi kombate korupsaun no asegura boa governasaun liu hosi politika nasional

legislasaun ida abuzu poder,  no pekulatu de uzu inklui aktu elizitu seluk maibe iha 

indisius  ne’ebe  forti  CAC  bele  halo  kedas    investigasaun  urjenti  atu  promove  ba 

Ministeriu Publika nudar nain ba prosesu kriminal. Rejultadu husi sorumutu ne’e maka 

sosiedade civil hatene konaba komitmentu komisario foun nian sobre  prevensaun no 

kombate   korupsaun persiza partisipasaun sosiedade sivil ne’ebe venkuladu iha papel 

FONGTIL nian,tamba  eziziensia    hamosu  CAC    mai  hosi  sosiedade  nia  eziziensia. 

FONGTIL ho nia membrus mos kumprinde konaba Fraude infraestrutura ne’ebe laiha 

kualidade, abandona projetu, pratika subornu iha Timor-Leste failansu bo’ot no persiza 

iha  lei ida hodi asegura  fraude  ne’ebe organizadu.  FONGTIL ho  nia  membrus mos 

intende konaba Inrikesimentu ilizitu ka pembuktian terbalik   tenki fo kompetensia ba 

Ministeru Publiku no CAC tuir ordenamentu juridiku atu kombate korupsaun ne’ebe 

prezuizu ba Estadu. Husi reuniaun ne’e membrus FONGTIL bele utiliza informasaun sira 

ne’e ba halo advokasia hodi dudu prosesu aprovasaun lei CAC nian ne’ebe agora sei 

pendenti hela. Partisipa iha reuniaun nee ho partisipantes hamutuk 30 (feto 10 & mane 

20). 
 
 
 
 
 
 
 
 
 
 
 
 
 
 
 
 
 

Enkontru ONGs-CAC iha Fongtil, 10 Marsu 2019 
 

 

2.   Enkontru FONGTIL-Rede Sosiedade Sivil Munisipiu : 
 

FONGTIL (Diretor Ezekutivu) mos halo enkontru ho Rede Organizasaun Sosiedade Sivil 

sira iha Munsipiu. Objetivu husi hodi update ba membrus konaba andamentu FONGTIL no 

rona membrus sira nia presfektiva konaba FONGTIL, dezafiu ne’ebe mak FONGTIL 

hasoru no dezafius saida sira mak membru ONG infrenta iha munisipiu. Iha enkontru 

ne’e  mos  hili  Pontu  Fokal  foun  FONGTIL  nian  iha  munisipiu  Liquisa,  Ermera, 

Bobonaro, Covalima, Baucau, Lautem & Viqueque.  Ho prezensa Pontu fokal foun ne’e 

bele kria koordenasaun ne’ebe efectivu entre FONGTIL no membrus sira iha munisipiu 

refere. Rezultadu husi enkontru ne’e membrus sira relata katak dezafius ne’ebe membrus 

sira infrenta maka antes ne’e iha munisipiu iha numeru ONGs ne’ebe bot maibe kuaze 

barak  mak  la  eziste.  Kauza  husi  redusaun  ne’e  tamba  menus  doador  no  agensia

internasional ne’ebe termina sira nia misaun iha Timor-Leste, kauza seluk mak membrus 

sira durante ne’e dependent ba doadores nia apoiu finanseiru no ONGs sira rasik laiha 

stratejia propriu hodi define sustentabilidade. 

 
FONGTIL (Diretor Ezekutivu) mos halo enkontru entre Rede Organizasaun sosiedade 

sivil Munisipiu Ermera no Presidente Autoridade Munisipiu Ermera. Objetivu husi 

enkontru ne’e maka Presidente Autoridade Munisipiu Ermera partilha ho Rede konaba 

preparasaun Munisipiu nian atu simu Desentralizasaun no Poder Lokal inklui mos 

Programa Dezenvolvimentu Integradu Munisipiu Ermera ni-nia Progressu ba tinan 2019. 

Rezultadu husi enkontru ne’e Presidente Autoridade Munisipiu ne’e relata katak, agora 

da-daun   Munisipiu   halao   hela   preparasaun   hodi   kompleta   strutura   Munisipiu. 

Aktualmente Munisipiu, Governu Sentral delega ona poder malu iha Setor Edukasaun 

hanesan Municipio iha poder atu Gere Gestaun Edukasaun hahu husi Ensinu pre Eskolar 

too Sekundaria ne’e kompetensia Munisipiu, nune’e mos Setor Saude,  Guvernu Sentral 

delega ona servisu kuidadu saude primaria ba ona Munisipiu, nune mos Infrastrutura Baziku 

hanesan Projetu ne’ebe ho kustu 500 Mill mai kraik kompetensia iha Munisipiu. 

Autoridade Munisipiu mos aprezenta konaba preparasaun spasu ba konstrusaun edifisiu 

Administrasaun Munisipal no Assembleia ne’ebe agora tama Presidente ona iha soil test. 

Presidente Autoridade mos informa katak ba tinan 2019 iha projetu 8 ne’ebe agora tama 

ona iha prosesu aprovizionamentu no iha tempu badak. Soociedade civil mos iha ona 

koordenasaun diak ho autoridade munisipiu no nudar parseria kritika iha prosesu 

preparasaun ba simu dezentralizasaun. Enkontru ne’e realiza dala rua, iha Liquisa 29 

Jullu 2019 ho partisipantes 15 (feto 3 & mane 12). 30 Julllu 2019 halao iha Ermera ho total 

partisipantes 14 (feto 1 mane 13) husi total membru ONGs no CBO hamutuk 13.

3. Sustainably Development Goal (SDG)  :  Hanesan organizasaun sosiedade sivil iha 

Timor Leste, FONGTIL mos nudar membru permanenti grupo trabalho konzunta SDGs 

Working  Group’s  ne’ebe  kompostu  husi  lina  Ministerial  sira,  Parlamentu,  grupu 

religiozo, akademik no setor privadu sira inklui organizasaun sosiedade sivil sira seluk. 

Objetivu estabelementu grupo trabalho konjunta ne’e maka oin-sa atu fasilita hodi bele 

realiza  konsultasaun  publiku  ida  kona-ba,  sosiedade  nia  hare,  opiniaun  no  mos 

prespektiva kona-ba implementasaun SDGs nia objetivu sira hosi numeru SDGs 1 to 

SDG 17. 

 
Iha ekipa tekniku ba halo konsultasaun kompostu hosi ema tekniku nain rua ho ekipa 

voluntariu no fasilitador sira seluk, hodi rekolha informasaun tomak kona-ba sosiedade 

nia opiniaun no hanoin, hanoin hirak ne’e konsidera nuda’ar mensagem save sira hodi 

dezenvolve sai nuda’ar relatoriu ida ho naran Revizaun Relatoriu Voluntariu Nasional ka 

National Volunteer Review (VNR) . 
 

 

VNR nuda’ar relatoriu ida ne’ebe maka sei relata kona-ba implementasaun Agenda SDGs 

iha Timor-Leste ba 2030.  Final hosi relatoriu VNR ne’e ekipa hakerek sei halo nia 

aprezentasaun iha nivel internasional hanesan Political High Forum iha Nova Yorke iha 

fulan Jullu 2019. Maske FONGTIL nia reprezentante la marka prezenca iha Nova Yorke . 

 
Sosiedade sivil Timor-Leste mos hahu nia planu definitive hodi halo kordenasaun no 

kolabarasaun iha nivel nasional no mos regional hodi bele hare kona-ba prosesu hakerek 

relatoriu VNR. Hosi kordenasaun iha nivel regional FONGTIL hetan apoiu tekniku hodi 

kapasita indivu sira, kona-ba oin-sa atu hakerek relatoriu VNR hanesan FONGTIL nian 

membru (Cana-Advokasia) ne’ebe maka partisipa iha treinamenti hakerek VNR iha 

Kombodia  durante  loron  7  (19  -  22  Marsu  2019)  no  suporta  hosi  ADA  (  Asia 

Development Alliance ). 

 
Rezultadu parseria hosi FONGTIL ho Asian Development Alliance (ADA) maka hamosu 

konkordansia hodi soceidade sivil Timor-Leste bele hakerek nia relatoriu VNR rasik 

refere implementasaun SDGs no mos SDGs objetivu 16+. FONGTIL mos iha kolaborasaun 

ho rede Civil society conflict prevention Platform(CSPP)   ne’ebe nudar rede ba nasaun 

G7+. Husi kolaborasaun ne’e ADA no CSPP mos organiza site event iha Nova Yorke hodi 

show case konaba implemntasaun SDG 16 iha Timor-Leste iha Nova Yorke maske 

reprejentante FONGTIL la ba tamba kestaun visa,   iha site event ne’ebe FONGTIL ho 

nia parseru sira halo hetan mos prezenca mos husi Ministro MRLAP. FONGTIL mos 

hakerek nia relatoriu rasik konaba implementasaun SDG 16+ iha Timor- Leste. Husi 

Relatoriu ne’e FONGTIL update ona ba parseru sira iha   rejional no Internasional  konaba  

implementasaun  SDG  liu-liu  objectivu  16+  iha  Timor-Leste.

FONGTIL mos halo ona reuniaun show case konaba implementasaun SDG 16+ iha 

Timor-Leste ne’ebe parseria ho ADA. 
 

 

4.Forum Sosiedade Civil CPLP (FSC-CPLP): Halo ona enkontru ho membrus sira 

ne’ebe sai membrus ba plataforma sosiedade civil CPLP no prepara ona materia atu halo 

aprejentasaun iha  konfrensia  ne’ebe sei halao iha  Cabo  Verde mak agrikultura agro 

ekolojia,  edukasaun,  criansas  rovada,  kuidadu  saude  primaria.  Deside  selu  quota 

membrus kada ong 50$ no FONGTIL 100$ kada tinan, pagamentu sei halao iha fulan 

abril 2019. Maske komisaun organizadora deside ona halao iha Cavo Verde maibe 

finalmente la realiza tamba komisaun organizadora infrenta hela menus rekursus financeiru 

ba realizasaun III konfrencia  sosiedade civil CPLP bazeia ba update husi komisaun 

husi Cavo Verde. Maske III konfrencia sosiedade civil CPLP seidauk realiza maibe 

rejultadu involvimentu FONGTIL nian iha plataforma ida ne’e hanesan servisu advokasia 

FONGTIL nian iha kontinente Europa no Afrika. FONGTIL mos assina ona MoU ho  

ONG forum hotu iha paizes lingua portugues hanesan portugal, Cavo Verde, Guine Bissau, 

Angola, Brazil, Moçambique hodi halo advokasia konjunta ba desizaun publiku iha kada 

nasaun ne’ebe sai membru ba CPLP. Iha MoU ne’e mos koalia konaba oinsa nasaun 

membrus CPLP bele iha rede advokasia ida ne’ebe fokus halo advokasia ba guvernu iha 

kada nasaun relasaun ho liberdade sosiedade civil nian iha nasaun CPLP tamba iha nasaun 

membrus balun sosiedade civil nia servisu hetan presaun husi Autoridade civil no militar. 
 

 
 

C.  ADVOKASIA 

 
Outcome 3 : FONGTIL ho nia membros no CSO sira nia rekomendasaun advokasia 

integra iha disezaun publiku no iha ona esbosu lejislasaun konaba Auditoria Social 

 
Output 3.1 : FONGTIL ho nia membru ONGs sira nia issue sai referensi ba autor foti 

desizaun publiku sira iha Instituisaun Estadu 
 

a)  Sub Misaun ba Esbosu Lei CAC : FONGTIL mos organiza no fasilita membru ONGs 

sira iha dia 28-02-2019 , 08-03-2019 & 13-03-2019 hodi diskute konba esbosu Lei CAC 

ne’ebe sei pendenti hela iha Parlamentu Nasional. Rezultadu husi diskusaun ne’e, 

FONGTIL hato’o ona esbosu lei CAC ne’e ba Parlamentu Nasional (Komisaun A & 

Bankada Partidu ne’ebe iha asentu iha  Parlamentar Nasional) no mos MRLAP iha 13 

Maiu 2019 iha FONGTIL. ho partisipantes 28 (feto 10 & mane 18). Rejultadu husi 

submisaun ne’e mensiona iha paraser komisaun A nian no artigu balun konaba 

Inrikesimentu ilizitu  ka pembuktian terbalik konsidera iha esbosu lei CAC.



Relatoriu Annual FONGTIL 2019 Page 20 
 

 

b.  Enkontru ONGs - MRLAP : Durante 2019, FONGTIL organiza no fasilita enkontru 

dala rua entre ONGs-MRLAP ne’ebe realiza iha 06 Maiu 2019, 15 Jullu 2019 no 17 

setembru 2019 iha Gabinete MRLAP nian. Objetivu husi enkontru ne’e hodi halo 

diskusaun konaba Rezolusaun Govenu 15/2019, 03 Abril (Politika Reforma Judisiariu) & 

Rezolusaun Governu 14/2019 (Politika Reforma Legislativa). Enkontru ne’e focus ba 

material reforma lejislativa atu halao estudu klean kona ba reforma lei sira ne’ebe uniforma 

no harmonizasaun lejislativa hodi propoin no promove modernizasaun prosedimentu 

lejislativa nian, liu hosi analiza no prepara projetu ka proposta lei sira. Sei halo mos 

revizaun ba Kodigu penal, sivil no lei violensia domestika. CSO sira sei involve 

konsultasaun bainhira hakerek lei ne’ebe tuir ordenamentu juridika no legislasaun seluk 

ne’ebe nesesariu. 

 
Husi enkontru ne’e partisipantes hatene konaba oinsa mak atu reforma Lejislativa, 

Judisiariu ho issue tematiku halo estudu   impaktu regulatoriu ba lei ne’ebe atu halo 

reforma, reforma administrasaun Publiku hodi servi povo ho diak & lalais. No lei hodi 

haforsa sector Privadu hodi hetan krizimentu ekonomika ne’ebe diak ba futuru. Iha 

enkontru  ne’e membru  ONGs sira  hato’o  mos sira  ninia  preokupasaun  sira  hanesan 

governtu tenki reforma lei investimentu nian, lei ba kompania ne’ebe atu implementa 

projetu, lei vendedor ambulante sira, politika atu asesu kreditu, ratifika konvensaun ema 

ho  difisiensia  hodi  asesu  ba  informasaun,  haforsa  agrikultura  ne’ebe  modern  ba 

krizimentu ekonomia rai laran no governu presiza lei protesaun ba labarik. Enkontru nee 

nudar enkontru regular ne’ebe sei realiza kada fulan rua entre FONGTIL nia membru ho 

MRLAP.  Husi  reuniaun  regular  hirak  ne  sosiedade civil  nia ejijensia  konsege  apoiu 

MRLAP ba prioridade reforma leis hanesan kodigu civil, ne’ebe liga ba kazamentu civil, 

barlakeadu no monogami. Reforma mos artigu balun iha kodigu asaun penal, lei 

lisensiamentu atividades ekonomika, servisu rejistu verifikasaun imprezarial I.P Enkontru 

hamutuk dala tolu ne’e ho partisipantes 103 (feto 40 & mane 63). 
 
 
 
 
 
 
 
 
 
 
 
 
 

 
Enkontru ONGs-MRLAP iha Gabinete MRLAP 

Dili, 06 Maiu 2019

c.   Dialogu ONGs-Ministeriu Saude : FONGTIL organiza no fasilita entre organizasaun 

sosiedade sivil ho Ministeriu Saude iha 16 Agostu 2019 iha Hotel Timor. Diálogu entre 

ne’e foka liu ba Obstaklu n Solusaun ba Setór Saúde iha Timor-Leste. Objetivu husi 

sorumutu ne’e hodi aprezenta ideias no solusaun husi presfektiva sosiedade sivil nian 

relasiona ho situasaun aktual iha setor Saúde no promove komunikasaun akomodativu entre 

Sosiedade Sivil no Ministériu saúde ho nune Guvernu bele konsidera Sosiedade Sivil  

nudar  parseru  kritiku  ne’ebe  prontu  atu  tau  matan  ba  hadiak  implementasaun politika, 

programa no aktividade Ministériu Saúde. Iha diálogu ne’e marka prezensa no iha 

intervensaun husi Xefe Casa Sivil Presidente da Republika, Sua excelencia Vice Ministru 

da Saúde e Ministru Interino da Saúde, Presidente komisaun  F Parlamentu Nasional, 

Koordenador Gabinete de Apoiu a Sosiedade Sivil & Koordenara Auditoria Sosial do 

Gabinete Primeiro Ministro, Lideransa Komunitaria no  reprejentante Membru ONGs 12 

Munisipiu inklui RAEOA nébe’e serbisu foka liu ba area Saúde nian.  Total partisipantes 

ba dialogu ne’e hamutuk 134 (feto 40 & mane 94) husi total ONGs 87. Rezultadu final 

husi Dialogu ne’e, iha Ideia/hanoin ne’ebe propoin husi sosiedade sivil atu hadiak servisu 

iha seitor saude mak hanesan : Harii sentru Laboratorium hodi halo testu ba hahan 

importadu no  aimoruk sira antes distribui ba merkadu no Hospital sira ida ne’e bele 

kordena/haforsa servisu AIFAESA konjuntamente ho MdS), Halo Kontrolu ida ho rigoroju 

ba professional saude sira iha postu saude no sentru saude atu servisu horas 8 kada loron, 

Persiza kria tarefa servisu ba saude professional iha postu saude no sentru 

Saude no seluk-seluk tan. 
 

 
 
 
 
 
 
 
 
 
 
 
 
 
 

Dialogu ONGs-Ministeriu Saude iha Hotel Timor 

Dili, 16 Agostu 2019 
 

 

d.  Dialogu ONGs-Ministeriu Edukasaun : FONGTIL mos organiza no fasilita Dialogu 

Edukativa Entre Vice Ministru Edukasaun   Juventude no Desportu VIII Governu 

Konstitusional,   Komisaun   G  Parlamentu   Nasional,   Prezidensia   da   Republika   no

Sosiedade Sivil liu husi Forum Edukasaun Nasional ho Tema Kualidade Infrastrutura 

Eskola iha Timor Leste . Dialogo ne’e  hodi hetan solusaun adekuadu ho konkordansia 

koletivo no asaun konjunta hodi resolve desafiu atual Edukasaun Timor. Husi dialogu 

ne’e iha intervensaun Sr. Diretor Geral Edukasaun (Reprezentante Vice Ministru 

Edukasaun), Komisaun G Parlamentu Nasional Asuntu Edukasaun (Sr. Guntur) 

Reprezentante Casa Civil Prezidensia da Republika, Koordenador Geral GASC -GPM. 

Dialogu ne’e rasik sei realiza iha  23 Augustu 2019  iha Hotel Timor ho partisipantes 133 

(feto 35 & mane 98) husi total ONGs 78. Rezultadu husi dialogu asina hamutuk nota 

konkordansia  koletiva  ba  solusaun  infraestura  eskola  iha  Timor-Leste  entre  Vice 

Prezidenti  Komisaun  G-Parlamentu Nasinal,  Diretor Geral  Edukasaun, Reprezentante 

Casa   Civil   Gabineti   Prezidensia   da   Republika,   Diretor   Ezekutivu   FONGTIL, 

Koordenador Nasional TLCE & Reprezentante CSEP. 
 
 
 
 
 
 
 
 
 
 
 
 
 
 
 

Dialogu ONGs-Ministeriu Edukasaun iha Hotel Timor 

Dili, 23 Agostu 2019 
 

 
 

e.   Dialogu  Diversifika  Produsaun  Aihan  Lokal  Hodi  Promove  Dieta  Saudavel  Iha 

Timor Leste. 
 

FONGTIL organiza no fasilita dialogu ne’e ho objetivu atu hodi selebra loron a ihan 

mundial no aprezenta estetmentu konjunta organizasaun sosiedade sivil nian ba governu/ 

ministeriu  relevantes  &  parseiru  dezenvolvimentu  sira.  Dialogu  ne’e  realiza  iha  16 

Outubru 2019 iha Sekretariadu FONGTIL ho partisipantes hamutuk 55 (feto 19 & mane 

36) husi total ONGs . 
 

Dialogu nee iha intervensaun husi Diretor FONGTIL konaba problema insiguransa aihan 

iha Timor Leste hanesan problema ida ne’ebe seriu sai numeru 3 iha mundu, ho ida ne’e 

maka FONGTIL halo ona dialogo entre sosiedade sivil no governu atu oinsa maka bele 

buka solusaun, tamba ida ne’e hanesan problema nasional. Nune’e mos sei aprezenta 

statemento ne’ebe draft ona no entrega ba ministeriu relevante oinsa maka bele konsidera 

nune’e bele reduz.

Iha dialogu ne’e marka mos prezensa husi Sekretariu Estadu Meio Ambiente, Sr Diometrio 

Amaral ne’ebe hodi hato’o mos intervensaun  konaba partisipasaun sosiedade sivil  ho  nia  

papel  ida  ne’ebe  importante  tebes  hodi  kontribui  ba  dezenvolvimentu nasional. Liu 

husi advokasia hare ba problema rai laran ne’ebe maka iha oinsa atu reforsa liu husi ajensi 

sira ne’ebe iha atu halo parseria ho ita liu husi fundus ne’ebe mai iha Timor Leste no 

ne’e hotu-hotu halo esforsu ba konstrusaun estadu ida ne’e. 
 

Dialogu  ne’e  iha  mos intervensaun  husi  Sr.  Dr.  Filipe  da  Costa,  Kordenador  Geral 

GASC-GPM, ne’ebe mensiona katak FONGTIL halo ona Advokasia liu husi dialogu sira 

hanesan   saude, edukasaun no siguransa aihan. Husi intervensaun ne’e iha mos 

preokupasaun ba problema insiguransa aihan iha munisipiu Ermera, Liquisa, Manufahi 

no Oe-Cusse, tamba liu husi dadus ne’ebe iha hatudu katak kada tinan ita sempre husik 

hela (abandona) ita nia to’os ka natar ne’ebe iha. Dadus mos hatudu katak krekas barak 

liu maka munisipiu Ermera no Anemia nia dadus hatudu katak munisipiu Liquisa maka 

as liu iha Timor Leste. Problema sira ne’ebe iha hanesan problema nasional tamba ne’e 

maka ita hotu tenke hadia. 
 

Rezultadu   husi   enkontru   ne’e   organizasaun   sosiedade   sivil   sira   hato’o   ona 

rekomendasaun ba Governu/Ministeriu relevante no parseiru dezenvolvimentu sira. Iha 

dialogu ne’e rekomenda mos ba FONGTIL atu nafatin esforsu hodi kontinua servisu 

hamutuk ho ONG Internasional sira nune’e ba Governu ne’e bele influensia. 
 
 
 
 
 
 
 
 
 
 
 
 
 
 
 
 

 
Dialogu Diversifika Produsaun Aihan Lokal Hodi Promove Dieta Saundavel, 

iha Salaun FONGTIL. Dili, 16 Outubru 2019 
 

f. Audensia   Publiku   Entre   FONGTIL   -   Rede   Sektoral   sira   ho   Komisaun   C 

Parlamentu Nasional  : 

FONGTIL mos organiza no fasilita audensia publiku ida entre FONGTIL-Rede Sektoral 

sira ho Komisaun C Parlamentu Nasional hodi aprezenta sub misaun  konaba Orsamento 

Geral   do   Estado   (OGE)2020.    Iha   audensia   publiku   ne’e   FONGTIL   hato’o

rekomendasaun hirak ne’ebe Governu nafatin la fo prioridade ba setor produtivu sira mak 

hanesan Edukasaun, Saude, Agrikultura, Turismu, Be’e no Saneamentu”. 
 

 

ONG Lao Hamutuk mos aprezenta submisaun “Proposta Orsamentu Geral do Estado 

2020” konaba; levantamentu ba OGE 2020 fo ameasa ba Fundus Petrolifeiru nia 

sustentabilidade, suspende projetu sira ne’ebe la viavel, hametin sistema monitorizasaun 

molok aumenta osan, lebele husik tusan ba ita nia jerasaun oin mai, investe iha rekursu 

umanu no no servisu basiku sira (Edukasaun, be mos no saneamentu, no saude), promove 

setor produtivu (Agrikultura no Tourismu) maka dalan sustentavel liu atu atinji governu nia 

objetivu. 
 

Rede Ba Rai : Aprezenta submisaun “Proposta Orsamentu Geral do Estado (OGE) 2020” 

konaba; kria uma kbit laek presija banati ba prinsipiu direitu uma adekuadu, 

indeminizasaun  ba  komunidade  afetadu  “Betano  no  Beaco”  tenke  tuir  prosesu  no 

prinsipiu ba rai no expropriasaun, governu presija evalua rejistrasaun rai halao husi SNC 

molok kontratu termina 2019. 

 
Core Group Transparancy (CGT) : Aprezenta submisaun “Proposta Orsamentu Geral 

Estado  2020”  konaba  : Retornu  investimentu  fundus  petroliferu,  analiza  rendimentu 

domestiku no mudansa ba kategoria (kapital dezenvolvimentu maibe tama fali transferensia 

publiku). 

 
Husi  audensia  publiku  ne’e  organizasaun  sosiedade  sivil  sira  hatene  no  kompriende 

konaba perioridades programa sira iha OGE 2020 no organizasaun sosiedade sivil sira 

mos hato’o sira nia sub misaun ba Komisaun C Parlamentu Nasional atu tetu no hodi 

konsidera iha OGE 2020. 

 
Audensia  ne’e  rasik  realiza  iha  dia  30  Outubru  2019  iha  Komisaun  C  Parlamentu 

Nasional ho partipantes 25 (feto 12 & mane 13) ne’ebe kompostu husi organizasaun 

sosiedade sivil 13 & Komisaun C-Parlamentu Nasional 12. 
 

 

g.   Enkontru ONGs konaba Lei Pensaun Vitalisia : FONGTIL mos organiza no fasilita 

enkontru  entre  ONG hodi  hare  issue  Advokasia  no  halo  diskusaun  ba  Lei  Pensaun 

Vitalisia ba Deputadu sira no eis Titularies Orgaun Soberanu hodi integra ba iha rezime 

kontributivu Siguransa Sosial. Enkontru ne’e realiza 11 Jullu 2019 iha FONGTIL ho 

partisipantes  35 ( Feto 12 & Mane  23). Rezultadu husi enkontru ne’e mak Distribui ona 

Lei ba Kada Organizasaun hodi halo diskusaun depois hatoo fali ona ba FONGTIL. 

Kontinuasaun husi prosesu ne’e mak FONGTIL sei organiza no fasilita seminar ida hodi 

konvida Orador  sira husi PN, Akademik (Fakuldade Direitu) no Siguransa Sosial-MSS 

nian. Iha enkontru ne’e deside no forma komisaun hodi halo preparasaun diskusaun

tekniku depois aprezenta ba fali membru sira (Lao Hamutuk, JSMP, Fokupers, CGT ho 

membru, AJAR no Fakuldade Direitu hosi universidade sira. 
 

 

h.  Enkontru Publiku konaba alterasaun Lei Fundu Petrlifero(LFP) no lei Atividades 

Petroliferu (LAP) : FONGTIL mos organiza Enkontru Publiku ida entre membru ONGs 

sira konaba Alterasaun Lei Fundu Petrolifero no lei atividade petroliferu . Objetivu husi 

enkontru ne’e hodi sensibiliza membrus konaba impaktu positivu no negativu husi 

Alterasaun Lei refere. FONGTIL ho nia membrus sira nia paraser la asseita alterasaun ba 

LFP no  LAP tamba alterasaun LAP artigu 22 sei minimiza Tribunal das kontas nia 

Kompetensia atu fo visto prediu ba atividades operasaun petrolio sira no FONGTIL mos 

rejeita alterasaun ba LFP artigu 15 a ne’ebe fo kompetensia ba Timor GAP atu foti fundu 

Petrolifero direita sem aprovasaun husi Parlamentu Nasional hanesan reprejentante povu 

ne’ebe iha kompetensia atu kontrola rekursus Estado nian. FONGTIL mos halo audencia 

ho Presidente da Republika hodi husu PR veta lei rua refere no publika akordu Frontei ra 

maritima entre Timor-Leste ho Australia. Rezultadu husi advokasia ne’ebe FONGTIL 

halo konsege influencia PR hodi veta LAP no LFP tamba Tribunal Rekursu nia desizaun 

katak alterasaun lei rua refere inkonstitusional. Enkontru Publiku ne’e realiza iha 01 

Agostu 2019 iha Sekretariadu FONGTIL ho partisipantes hamtuk 47  (feto 9 & mane 38) 

husi total ONGs 32. 
 
 
 
 
 
 
 
 
 
 
 
 
 
 
 
 
 
 
 
 

Enkontru Publiku konaba Lei Fundu Petrolifero iha Fongtil. 
 

Dili, 01 Agusto 2019 
 

 

i. Lansamentu Programa identifikasaun Rai no Proriadade ba Área Projetu Timor- 

Leste LNG iha Beaço -Viqueqe :Iha partisipasaun sosiedade sivil ba Programa 

identifikasaun Rai no Proriadade ba Área Projetu Timor-Leste LNG iha Beaço-Viqueqe 

iha 13-18 Jullu 2019.  Objetivu hosi programa ne’e maka oin-sa atu rona no observa saida

maka Governu atravez hosi ANPM no Timor- Gap nia planu kona-bá planu investimentu 

setór petroleum liga instalasaun planta LNG iha Viqueqe Be’e-Asu. No mos atu informa 

no fahe informasaun ho komunidade NGO sira iha parte Viqueqe kona-bá risku hosi 

dezenvolvimentu petroleum liga ho instalasaun planta LNG ne’e rasik. Rezultadu husi 

partisipasaun sosiedade sivil iha eventu ne’e  maka hetan informasaun liu hosi opiniaun 

no perspektiva hosi komunidade no organizasaun soseidade sivil   sira nia prekupasaun 

kona-bá impaktu hosi dezenvolvilmentu planta LNG iha Be’e–Asu ne’e hanesan 

komunidade afeitadu ne’ebé hetan mudansa hela fatin hamutuk Sucu 3 no Aldeia 4. 
 

Tuir observasaun sosiedade sivil nian, dezafiu ne’ebe sei hasoru wainhira implementa mega 

projetu ne’e mak : Esplikasaun hosi governu atravez Timor Gap no ANPM sedauk klean 

liga ba impaktu hosi dezenvolvimentu petroleum ne’e. Parte seluk Konesementu 

komunidade no autoridade Munisipio Viqueqe menus kona-bá dezenvolvimentu iha setór 

petroleum sei menus. 
 
 
 
 
 
 
 
 
 
 
 
 
 
 
 
 
 
 
 
 
 

 
Lansamentu Programa Identikasaun Rai no Proriadade ba Area Projeitu Timor-Leste LNG Beacu- 

Viquque 13-18 Jullu 2019 
 
 

j. Enkontru ONGs-Gabineti Sekretariau Fronteira Maritima : FONGTIL organiza no 

fasilita enkontru entre ONGs-Gabineti Sekretariadu Fronteira Maritima iha 31 Jullu 2019 

iha FONGTIL. Objetivu principal husi enkontru mak atu dezamina informasaun husi 

Gabineti   Fronteira   Maritima   konaba   rezultadu   servisu   Komisaun   Konsiliasaun 

obrigatoriu ba asuntu Fronteira Tasi Timor no Australia inklui prosesu ratifikasaun 

Fronteira Maritima entre Governu Timor-Leste ho Governu Australia. Iha oportunidade 

Gabinete Fronteira Maritima mos fahe konaba istoria disputa Tasi Timor entre Timor - 

Leste ho Australia no mekanismu resolve disputa ho instrumento lei Internasional 

(UNCLOS). Husi enkontru iha mos apresiasaun husi organizasaun sosiedade sivil ba

ekipa Konsiliasaun no Governu Leste ba rezultadu ratifikasaun Fronteira Maritima ne’ebe 

define ona fronteira Tasi definitivamente entre Timor-Leste no Australia. Husi enkontru 

ne’e sosiedade sivil konsidera asuntu fronteira maritima nudar interese nasional no asuntu 

petroleum nudar asuntu komersiu. Enkontru nee realiza iha FONGTIL ho partisipantes 

hamutuk 57 (feto 12 & mane 45) total husi total ONGs 36. 
 

 
 
 
 
 
 
 
 
 
 
 
 
 
 
 
 
 
 
 
 
 
 
 

Enkontru ONGs-Gabineti Sekretariau Fronteira Maritima iha Fongtil 

Dili, 31 Jullu 2019 
 
 
 
 

k.   ASEAN People Forum (APF) : 

1. Enkontru Konsultasaun Regional ASSC/APF 2019 : FONGTIL organiza no fasilita 

reprezentante Organizasaun Sosiedade Sivil (OSS) nain 2 (Sr. Ato Costa  –Sr, Coco 

Valenti)  hodi  hola  parte  iha  enkontru  Konsultasaun  Regional  ASSC/APF 2019  iha 

Bangkok  hahu husi 01-03 Maiu 2019. Rezultadu husi enkontru ne’e deside kalendariu 

realizasaun APF 2019 02-06 Setembru 2019 iha Bangkok-Thailand, deside tema, logo, 

programa, orsamentu no issue-issue sira . Enkontru konsultasaun ne’e partisipa husi 

nasaun membru sira : Thailandia ( Uma nain), Indonesia, Philipina, Vietnam, Cambodia, 

Myanmar, Brunei Darusalam, Laos, Singapore, Malaysia, no Timor-Leste ho total 

partisipantes 35. 

b)



Relatoriu Annual FONGTIL 2019 Page 28 
 

 

 
 
 
 
 
 
 
 
 
 
 

Enkontru Konsultasaun Rejional ASC/APF 2019 
 

 
 
 

1. Workshop Konsultasaun :  Iha fulan 26 Julu 2019 no Sekretaraido ASEAN People 

Forum (APF) Timor Leste halao ona workshop konsultasaun konaba Adeazaun Timor 

Leste ba ASEAN no Partisipasaun Sosiedade Sivil iha Prosesu Adeazaun Timor Leste, iha 

Tilomar-Covalima. Objetivu husi workshop ne’e atu hodi sensibiliza no aktualiza 

informasaun publiku iha nivel Municipio. Parte seluk atu hetan kontribuisaun husi 

Governu no organizasaun sosiedade sivil sira iha munisipiu hare husi aspeitu politika, 

kultura, ekonomia liga ba adezaun Timor-Leste ba ASEAN. Rezultadu husi workshop 

ne’e iha dialogu ne’ebe interaktivu no Komunidade sira iha ona koñesimentu klean konaba 

Adezaun Timor Leste ba ASEAN inklui pilares importante 3 (tolu) iha komundiade 

ASEAN (Ekonomia, Poltika no Siguransa, Komunidade Socio-Kultura) no mos ninia 

vantagem no dezvantagem, dezafiu sira . Workshop ne’e iha intervensaun no abertura husi 

Sr. Adminitrador Postu Administrativu Tilomar. Prezenca hamutuk ema 

nain 39 feto 9 mane  30. 
 
 
 
 
 
 
 
 
 
 
 
 
 
 
 

 
Workshop Konsultasaun konaba Adeazaun Timor Leste ba ASEAN iha Munisipiu Covalima, Posto 

Administrativu Tilomar 26 Julu 2019 
 

 

2. APF Thailandia 2019 : Organizasaun sosiedade sivil Timor Leste partisipa mos iha 

konferensia internasional ASEAN People Forum (APF) iha Thailandia durante loron 3

(10-12 Setembru 2019). Objetivu principal husi konferensia ne’e atu deskute no hakbit 

sosiedade iha atividade advokasia nasional no regional inklui cyver security attack & 

capture video of human rights. Total partisipantes husi Timor Leste ne’ebe hola parte iha 

konferensia internasional ne’e 11 (sanulu resin ida) ne’ebe husi organizasaun : FONGTIL, 

MAHARU, APHEDA, PNBC-TL, KSI, MDI, Hadomi Timor, CODIVA & 

BELUN 2. 
 
 
 
 
 
 
 
 
 
 
 
 
 
 
 
 
 
 

ASEAN People Forum (APF) iha Thailandia, 10 – 12 Setembru 2019 
 
 

 

Output 3.2 : Membru CSO sira ativu halo auditoria sosial ba   dezenvolvementu 

setór prioridade 4 
 

Tinan 2019, iha organizasaun sosiedade sivil 11 (sanulu resin  ida) mak kontinua ho 

programa Auditoria Sosial . organizasaun 11 sira nia Objetivu no rezultadu, grupu alvo 

no indikador, metodologia, strategia sustentavel, hadia planu no orsamentu nian : 

Organizasaun 11 ne’e mak hanesan HASATIL, FOKUPERS, Hak Asasi dan Keadilan 

(HAK), Timor Leste Coalition for Education (TLCE), Assosiasaun Halibur Defisiensia 

Matan Timor Leste (AHDMTL), Community Based Rehabilitation Networking-Timor 

Leste (CBRN-TL), Fundasaun Amizade Tamba Amor (FUNDAMOR), Hametin 

Demokrasia no Igulidade (HDI), Organizasaun Juventude ba Progressio (OJP), Mata Dalan 

Institutu (MDI) & Luta Hamtutuk. Implementasaun programa Auditoria Sosial ne’e 

fokus ba Infrastruktura Basiku grantees 3, Saude 1, Agrikultura 1, Edukasaun 5 no 

Atendementu  Sosial  –  Subside  ba  ema  ho  defisiensia.  Implementasaun  programa 

Auditoria Sosial nee kobre iha Municipio Dili, Manatuto, Baucau, Viqueque, Lospalos, 

Ainaro,  Covalima, Ermera, Liquisa, Bobonaro & RAEO.

Papel importante FONGTIL no KD ReNAS  nian iha programa auditoria sosial nian mak 

halo due diligence ba haforsa sistema institusional organizasaun nian, kapasitasaun no 

halo monitorizasaun grantees ba atividades auditoria sosial sira mak hanesan : 
 

a. Due Deligence : 

1. AHMDTL : Iha 21 Agostu 2019, Ekipa FONGTIL (Manager Finansa – Fernanda no 

Ofisial  M&E  –  Alicia)  &  UAS  GPM  (Sr.  Salvador)  halo  due  diligence  ba  ONG 

AHMDTL. Objetivu husi due diligence ne’e hodi konfirma dokumentus xave AHMDTL 

ne’ebe mak hodi kontribui ba Sistema gentasaun organizasaun ninian . Rezultadu husi 

due diligence ne’e mak AHMDTL iha ona dokumentus xafe sira mak hanesan Estatutu 

no  Estrutura  organizasaun,  iha  manual  sira  (Lei  Direitu  Labarik  ne’ebe  liga  ba 

prevensaun abuzu de poder no abuzu sexual, anti terrorismo no Manual Finansas (Petty 

Cash no Cash Count, Politika Fund Raising, Asinatura Banku, Budget Annual, no Relatoriu  

Finansa.  Husi  due  diligence  ne’e  iha  mos  deskobrimentu  sira  hanesan AHMDTL La 

iha konsistensia ba utiliza formatu lisensa annual no mensal inklui formatu relatoriu 

finansas nian no rekomenda ona ba AHMDTIL atu hadia iha futuru. AHMDTL mos 

rekomenda ba FONGTIL atu fasilita format ka referensia sira (time sheet, cash count, 

data base asset & bank reconsilation. Konkluzasaun husi due diligence ne’e hatudu kata 

AHMDTL la tama iha kategoria risku. Iha prosesu due diligence ne’e kooperasaun no 

partisipasaun husi Diretor AHDMTL, Office Manager no Finansas . Total ekipa iha 

due diligence ne’e hamutuk 6 ( feto 2 & mane 3). 
 

 
 
 
 
 
 
 
 
 
 
 
 
 
 
 
 
 
 
 

Ekipa FONGTIL-GASC, halo Due Diligence ba ONG AHMDTL iha edifisiu AHMDTL 
Dili, 21 Agostu 2019 

 
 

2. Due Diligence OJP : Ekipa FONGTIL inklui KD ReNAS, GASC & UAS-GPM 

hamutuk  ema  nain  4  halao  due  Diligence  ba  OJP  iha  dia  03  Outubro  2019  iha 

municipio Bauecau. Membrus organizaun nain lima kompostu husi Director, Manager, 

financas  no  staff  nain  rua.  Objetivu  husi  atividade  ne’e  atu  hatene  polit ika  geral

organizasaun OJP.    Involve iha atividades due diligence    nian relasiona ho 

implementasaun programa auditoria no relatoriu 40%. Husi prosesu due diligence nee 

FONGTIL rekomenda ona ba OJP atu follow up rekomendasaun ne’ebe mak ekipa 

rekomenda iha due diligence nee. 
 
 
 
 
 
 
 
 
 
 
 
 
 
 
 
 
 
 
 

 
Ekipa FONGTIL-GASC, halo Due Diligence ba ONG OJP iha Baucau 03 Outubru 2019 

 

 
 
 
 

3.            Monitorizasaun Enkontru Preliminary Grantees sira : 

FONGTIL mos halo monitorizasaun ba enkontru preliminary ba membru ONGs ne’ebe 

halao programa Auditoria Sosial iha munisipiu sira. Objetivu principal hosi enkontru 

preliminary nee atu valida fali rezultadu deskobrimentu husi implementasaun programa 

auditoria sosial nian ne’ebe halao husi grantees sira. Durante 2019, FONGTIL monitoriza 

ona atividade husi grantees sira mak hanesan : 

a.   Assosiasaun HAK : Ekipa FONGTIL monitorizasaun husi FONGTIL (Sr. Jose da 

Silva- KD ReNAS & Sr. Moises Charles-Board FONGTIL) halo mos monitorizasaun 

ba prosesu enkontru preliminary husi   Asosiasaun HAK iha 18 Julu 2019 iha Salaun 

CNE Munisipiu Ainaro. Enkontru preliminary ne’e lidera husi Adjuntu Diretor HAK 

Sr. Sisto dos Santos. Enkontru hetan partisipansaun husi chefe do suku , professor sira no 

Diretor Edukasaun Munisipiu Ainaro no Administrador do Posto Ainaro. Iha enkontru 

preliminary ne’e iha mos intervensaun husi Adjuntu Diretor HAK konaba infrastrutura 

baziku hodi garante kualiadade eduksaun iha Munisipiu Ainaro. Iha mos intervensaun 

husi Diretor Eduksaun munisipiu Ainaro   konaba dadus infrastrutura baziku sira no sala 

de aula sira iha munisipiu Ainaro. Eventu ne’e hetan intervensaun no abertura husi 

reprezentante Administrador do Posto Ainaro (Reprezenta Administrador  Munisipiu 

Ainaro). Iha intervensaun ne’e hodi fo hatene ba chefe suku no professor sira atu kopera 

ho HAK oinsa atu bele halao programa Auditoria Sosial ho

diak to’o remata. Iha preliminary ne’e iha mos mensagem husi reprzsentante UAS- 

GPM ne’ebe husu ba chefe suco no professor sira atu kolabora no hato’o informasaun 

ba HAK atu bele elabora dadus sira ho diak ho nune’e bele hato’o ba UAS hodi bele 

hato’o relatóriu sira ne’e ba linha Ministerial sira.   KD RENAS-FONGTIL intrudus 

mos kona ba konseitu auditoria Sosial, prinsipiu sira no benefisu sira husi auditroia sosia. 

Iha oportunidade ne’e Board FONGTIL mos  koalia kona ba FONGTIL nia papel no 

konaba MOU ne’ebe FONGTIL asina ho VI governu no apoiu no komitmentu VIII 

Governu Konstitusional ba tinan 5 (lima). Iha prosesu preliminary ne’e, Chefe suco no 

professor sira apresia tebes programa auditoria sosial ne’e no akompanha preliminary 

to’o remata. 
 

 

b.  Luta  Hamutuk  :  Ekipa  FONGTIL  (Jose  da  Silva,  KD  ReNAS  no  Julian,  Board 

FONGTIL) halo Monitorizasaun Preliminary ba atividade auditoria sosial husi Luta 

Hamutuk nian iha 02 Agostu 2019 iha Municipio Baucau, Suco Gariuai. Rezultado husi 

Monitorizasaun ne’e maka iha Enkontro Enkontro fo kunesimentu ba chefe suco   hodi 

survey iha lokasi suku Gariuai ho total partisipasaun hamutuk 9 (feto 4, mane 5) partisipa 

husi sefe do Suco sira, ekipa Re-NAS no Board FONGTIL no Enumerador husi ekipa Luta 

Hamutuk. Iha enkontru ne’e Lider Komunitariu sira mos aprezenta prosesu indiminizasaun 

(Ganti Rugi) ba tipu Aihoris komunidade nian ne’ebe sei selu husi kompania. Haktuir iha 

observasaun konsorsio katak, Lider Komunidade sira antusias no kopera diak tebes ho 

ekipa  enumerador  sira,  sira  mos  apresia  ba  akitvidade  auditoria  social  ne’ebe  atu 

implementa iha sira nia Municipio. Observasaun ba Ekipa Luta Hamutuk katak laiha 

preparasaun ne’ebe diak tuir tekniku survey tamba laiha Check List no Kusioner hodi 

verifika dadus, maibe uja intervista verbal deit, ekipa Luta Hamutuk iha Development 

check maibe tuir informasaun ne’ebe hetan husi ekipa enumerador sira katak development 

check ne’e uza deit ba estrada ne’ebe nahe ona Aspal. 
 

 
 
 
 
 
 
 
 
 
 
 
 
 
 
 
 
 

Monitorizasaun ba Preliminary Grantees husi Luta Hamutuk, 

Iha Munisipiu Baucau Suco Gariuai 02 Agusto 2019

c.   Mata Dalan Institute (MDI) – Enkontru preliminariu halao iha dia 08-09 Agostu 2019 iha 

Munisipiu Liquisa, suco Lissadila no suco Maumeta, monitoriza husi KD-ReNAS – Carlos 

A.B. Florindo, Board FONGTIL-Elishabeth Lino de Araujo. Enkontru preliminary ne’e ho 

total partisipasaun husi suco Lissadila hamutuk 15 (feto 2 no mane 13). Partisipante hirak 

ne’e komposto hosi PAAS/Estatal Suku Lisadila, PNDS Posto Maubara, Xefe Juventude, 

Xefe Aldeia, Delegadu no Delegada husi suku Lisadila no inklui Komunidade sira husi 

Aldeia Cai-casa. Iha enkontru Preliminary ne’e reprezentante PASS/Estatal ne’ebeé 

reprezenta husi Xefe do Suco Lisadila Felisita tebes no fo Apoio ba Programa Auditoria 

Sosial ne’ebe sei halao iha suco Lisadila. No suco Maumeta hamutuk 22  (feto 4 no mane 

18), Partisipante sira mai hosi DDO Munisipiu Liquisa ne’ebe reprezenta Administrador 

Munisipiu Liquica, Diretor PNDS Munisipiu Liquisa, Xefe Suku Maumeta no Lauhata, 

Xefe aldeia no delegadu no delegada hosi suku Maumeta, Estrutura PNDS suku Maumeta. 

Autoridades sira felisita no Apoio tebes ba Programa Auditoria social ne’ebe halo iha suco 

2 refere. Tuir observasaun ekipa monitorizasaun katak, partisipantes sira prioritize liu atu 

diskute programa PNDS do que Auditoria Sosial, partisipantes sira ladun hatene konaba 

programa auditoria sosial, Partisipasaun ne’ebe menus tebes liu-liu Partisipasaun feto sira, 

husi ekipa MDI ladun modera sesaun diskusaun ho diak. 
 

 
 
 
 
 
 
 
 
 
 
 
 
 
 
 
 
 
 
 

Preliminary Mata Dalan Institute (MDI). Liquisa, 08-09 Agostu 2019 
 

 
 

d.  Asosiasaun Halibur Difisiensia Matan Timor-Leste (AHDMTL) : Ekipa FONGTIL 

(KD-ReNAS – Jose da Silva, Board FONGTIL- Moises Charles, no   Alicia Rodrigues 

Araujo, Sekretariadu FONGTIL) mos halo monitorizasaun ba atividade enkontru Preliminary 

programa auditoria sosial husi AHMDTL nian iha dia 13-14 Agostu 2019 iha Regiaun 

Espesial Oecusse Ambeno (RAEOA).  Rezultado husi enkontru preliminary ne’e ho 

partisipantes hamutuk 42 (Mane 37 no Feto 5) ne’ebe kompostu husi Presidente Interinu

RAEOA-Sr.Arsenio Bano, Xefe Coordinator Tecnico Acompanhamento ba Infrastutura 

RAEOA, Xefe Departamento Edifikasaun RAEOA, ekipa AHDMTL Membro Board 

FONGTIL, Membro KD ReNAS, secretariado FONGTIL, Administrador Posto Pante 

Makassar,  Chefe do  Suco  no mos Ema ho  Defisientes Sira husi  Pante  Makassar.  Iha 

prosesu ne’e Autoridade sira iha Regiaun RAEOA antusias no apresia tebes no sei nafatin 

fo apoio tomak liu-liu hare ba obras sira ne’ebe bele fo espasu ba ema ho difisientes sira atu 

asesu ba intrastutura iha RAEOA. Iha enkontru preliminary ne’e iha  mos rekomendasaun 

husi Autoridade RAEOA atu kria manual standarizasaun dezain ba infrastrutura iha Timor- 

Leste. Observasaun ne’ebe halao durante halo monitorizasaun katak, partisipasaun feto husi 

membru difisientes sira menus tebes, prezensa husi autoridade local sira tarde tebes tamba 

iha Ocupasaun ho Horario seluk nomos husu atu AHDMTL prepara ho diak liu inklui tau 

spanduk no Logo Governo no GONGTIL wainhira iha atividade Auditoria Sosial. 
 
 
 
 
 
 
 
 
 
 
 
 
 
 
 

 
Monitorizasaun ba Preliminary Grantees AHDMTL, 

iha RAEOA 13 – 14 Agusto 2019 
 

e.   Hametin Demokrasia no Igualdade (HDI) : Ekipa FONGTIL (KD-ReNAS – Carlos A. 

B. Florindo no Board FONGTIL – Paula Araujo) mos halo monitorizasaun ba enkontru 

preliminary  iha dia 15 Agostu 2019 iha Munisipiu Ermera, Posto Gleno.   Enkontru 

preliminary ne’e ho total partisipantes hamutuk  39  (feto 4 no mane 35) ne’ebe kompostu 

husi Prezidente Autoridade Munisipiu Ermera, Diretor Edukasaun Munisipiu Ermera, 

Administrador posto sira, Diretor Eskola sira, Professor sira , Xefe Suku sira no Diretor 

HDI  ho nia ekipa sira, no prezensa UAS GPM Sra. Nori M. Soares.  Enkontru preliminary 

ne’e iha Intervensaun hosi Prezidente Autoridade Munisipiu Ermera, Sr. Jose Martinho S. 

Soares  hodi fo korajen no akompanha aktividade hosi parseiru sira. Iha implementasaun 

presiza hare se kurikulum ida ne implementa ho diak kalae. Tanba ne governu konsidera 

katak governu mak implementador no tenki iha parte seluk  ne’ebe la tama iha sistema nia 

laran mak atu hare lisuk konaba implementasaun kurikulum ida ne. Administrador Munisipiu 

Ermera ne’e husu ba Diretor Eskola sira atu bele kolabora ho ekipa HDI nian ne’ebe sei tun 

ba terenu atu foti dadus depois sei mai aprezenta ba Ita atu bele hare hamutuk 

validasaun dadus ne’ebe sira rekolha ho ida ne hamutuk bele hare nia diak iha

ne’ebe no nia ladiak iha ne’ebe ho ida ne bele ajuda hadian prosesu aprendizajen iha future. 

Parte seluk Diretor Edukasaun munisipiu Ermera depozita nia apoio tomak no sei kolabora 

ho HDI bainhira presiza informasaun sira liga ho politika edukasaun nian no husu atu 

diretor eskola no mestre sira bele suporta programa ida ne naran ke labele distruba prosesu 

aprendizajen iha eskola sira. Ekipa HDI aprezenta katak sei iha ekipa ema nain 6 (feto 1 no 

mane 5) sei tun direta ba eskola 28 hosi halo entrevista ba professor no alunus sira. 

Aprezentasaun ne’ebe hato hosi ekipa HDI klaru no partisipante hotu komprende. 

Observasaun ekipa monitoring iha tereno hare mos katak : Partisipasaun feto menus no 

moderador la enkoraja ka fo oportunidade ba feto sira halo intervensaun iha sesaun husu no 

hatan  no  Laiha  partisipasaun  ema  ho  defisiente  bainhira  liga  ho  politika  edukasaun 

inklusivu. 
 
 
 
 
 
 
 
 
 
 
 
 
 
 
 
 
 
 
 

 
Monitorizasaun ba enkontru preliminary iha Municipu Ermera, Postu Gleno, 15 Agusto 2019 

 

f. Timor-Leste Coalition for Education (TLCE) : Ekipa FONGTIL (KD-ReNAS – Jose da 

Silva   no Secretariado FONGTIL – Alicia Rodrigues Araujo)   halo monitorizasaun ba 

enkontru  preliminary  TLCE  nian  iha  dia  16  Agostu  2019  iha  Salaun  sekretariadu 

FONGTIL, rezultado husi enkontru preliminary ne’e ho numeru partisipantes hamutuk 29 

(Mane 22 no Feto 7) ne’ebe kompotu husi : Kordenadora UAS-GPM, ekipa FONGTIL, 

INFORDEPE, Reprezentante MEJD, Presidente konsellu TLCE no membru TLCE hanesan 

Moris foun, AFOS, Balvos, Fundasaun Cailalo, Timor Visuoar, SPTL, Fundamor, F-LBF, 

HADEER, TAMAT, Hadomi Timor, FMF, HLT inklui media STL, GMM, RTTL, RTM, 

no mos TV-ET. Iha enkontru preliminary ne’e Kordenadora UAS-GPM enkoraja ba ekipa 

TLCE ho membru sira oinsa bele hetan dadus ne’ebe konkretu atu bele kria kondisaun ne’ebe 

diak iha area kualidade edukasaun nian. Haktuir observasaun Ekipa Monitorizasaun katak 

ekipa TLCE la fo oportunidade ba Vice INFORDEPE atu koalia konaba asunto edukasaun, 

tamba ne’e husi ekipa TLCE ladun Organiza ho diak no iha enkontru ne’e laiha sesaun 

diskusaun tamba TLCE konsidera enkontru ne’e nudar lansamento deit.

Enkontru Preliminary no Lansamentu Atividades Data Collection TLCE 

Dili, 16 Agostu 2019 iha FONGTIL 
 

g.   Monitorizasaun ba Kolesaun Dadus :   Ekipa FONGTIL (Monitoriza husi ekipa KD- 

ReNAS– Jose da Silva no staff programa FONGTIL- Alicia Rodrigues Araujo) halo mos 

monitorizasaun ba Kolesaun Dadus ba Atividade Auditoria Sosial Luta Hamutuk nian iha 

dia 07-08 Agostu 2019 hahu husi Munisipiu Manatuto Posto Administrativu Laleia to’o 

Munisipiu Baucau Posto Administrativu Vemasse. Aktividade survey (kolesaun dadaus) ne’e 

halo ba Uma kain ne’ebe hela iha parte Koridor Estrada Manatuto-Baucau. Rezultado husi 

monitorizasaun ne’e maka enumerador husi ekipa Luta Hamutuk total 5 (feto 3 no mane 

2) ho total responden hamutuk 74 (mane 46 no feto 28). Responden hirak  ne’e komposto 

husi Administrador Posto Administrativu Laleia no Vemasse, Xefe do suco no Xefe de aldeia, 

Professores, Xefe Centro Saude Posto Laleia, vendedores, no komunidade uma kain sira. 

Husi entrevista ne’e mosu preokupasaun barak tebes ne’ebe hato’o husi komunidade sira 

katak sira hetan impaktu boot hanesan rai rahun no afeta moras ISPA tamba Kompania LA 

REGA Estrada no mos prosesu indiminizasaun ne’ebe sira seidauk hetan maibe sira nia 

aihoris barak maka hetan estragos. Observasaun Ekipa Monitorizasaun hare katak 

komunidade liu-liu autoridade local sira kolabora tebes ho aktividade survey ne’e tamba 

sira iha esperansa katak ho auditoria sosial bele fo benefiu ba komunidade sira, alem de husi 

ne’e mos iha komunidade balun maka la hatene konaba auditoria sosial, maibe balun 

komprende sala katak halai liu ba auditoria finansial. Observasaun ba Ekipa Luta Hamutuk  

maka  laiha  Kusioner  no  chek  List  hodi  Survey no  mos  enumerador sira  la konsisten 

ba perguntas ne’ebe hatoó ba responden sira.

Visita Monitoring Koleksaun Dadus husi KD ReNAS, Ekipa FONGTIL ba Grantees Luta Hamutuk iha Viqueque, 

Manatuto no Baucau 07-08 Agostu 2019 

 

h.  Enkontru Reflesaun Progresu ba atividade Auditoria Sosial husi Grantees 

Objetivo husi enkontru refleksaun nee atu hatene progresu servisu husi grantees sira inklui 

rezultadu  deskobrementu  provisoriomente  durante  fulan  Jullu-Setembru  2019,  hadia 

dezafiu no lakunas ne’ebe Grantees sira infrenta durante implementasaun programa Auditoria 

Sosial no inklui mos solusaun no rekomendasaun saida atu fahe esperiensia ba malu entre 

grantees sira no aprezenta mos planu asaun ba auditoria sosial. Metode ne’ebe uja ba 

atividade refere maka aprezentasaun husi Ekipa Monitoring no Grantees sira. Enkontru nee 

iha apresiasaun husi GASC-GPM & UAS GPM, tamba liu husi atividade nee ekipa sira bele 

hatene progresu implementasaun atividade auditoria social iha terenu to’o ona iha ne’ebe. 
 

 

Husi enkontru refleksaun ne’e grantes sira konkorda hodi hadia Lakunas balun liu husi 

rekomendasaun ne’ebe mosu iha prosesu implementasaun Programa Auditoria Sosial liu husi  

Aprezentasaun  Rezultadu  Deskobrementu ekipa  Monitorizasaun  (UAS-GPM,  KD- 

ReNAS, Board no Sekretariadu FONGTIL). Enkontru ne’e realiza iha 08 Outobru  2019 

iha FONGTIL ho partisipantes hamutuk 35 (feto 15 & mane 20 ) ne’ebe kompostu husi 

Kordenadora UAS-GPM no ekipa, Membru Board FONGTIL, KD-ReNAS, GASC-GPM, 

Staff Sekretariadu FONGTIL no Grantees 10 (sanulu) mak hanesan; HASATIL, 

FUNDAMOR, HAK, CBRNTL, FOKUPERS, HDI, OJP, AHDMTL, LUTA HAMUTUK 

& TLCE. 
 

 

Obstaklu husi workshop refleksaun ne’e mak laiha partisipasaun husi Grantees MDI no ekipa 

konsorsiu (FONGTIL no UAS-GPM) labele hatene grantees MDI sira nia Progressu 

atividade. Atu responde ba obstaklu ne’e mak ekipa konsorsiu FONGTIL halo fali karta 

chamada ba grantees MDI hodi bele mai aprezenta sira nia planu no pregresu atividade.

Encontru Reflesaun Progresu Ba Aktividade Auditoria Social Husi Grantees Sanulu Resin- 
 

 
i. Monitorizasaun Quality Control no Halo Data Cleaning ba Dadus husi Grantees OJP 

no TLCE : Iha 15 Outubru 2019, ekipa husi UAS-GPM (Sr. Salvador da Cruz) no FONGTIL 

(Alicia,  Lourenco  no  Lino)  halo  monitorizasaun  ba  Grantees Organizasaun Juventude 

(OJP) Progresso no Timor Leste Coalition Education (TLCE). Objetivu husi monitorizasaun 

ne’e atu bele hatene prosesu koleksaun dadus husi OJP no TLCE. 
 

 

Husi prosesu monitorizasaun ne’e ekipa   sira konsege hetan data error lubuk ida husi 

rezultadu dadus ne’ebe kolekta husI OJP & TLCE . Dadus error ne’e hamutuk 33 (tolu nulu 

resin tolu) ne’ebe kobre husi munisipiu Ainaro, Same, Ermera no RAEOA. Tempu ne’ebe 

sira uza ba intervista mos la too nia standart ne’ebe maka menus liu husi 15 minutus. No ba 

OJP kuaze data hotu error besik 75% ne’ebe maka kobre municipios Baucau tomak.  Husi 

deskobrementu ne’e, FONGTIL Ekipa mos halo kedas karta chamada ba Grantees OJP no 

TLCE hodi mai halo klarifikasaun erros data hirak husi rezultado koleksaun dados, inklui 

GPS ne’ebe la tracking iha fatin targetu. 
 

 

 
 

Monitorizasaun Quality Control no Halo Data Cleaning ba Dadus husi Grantees 

OJP, iha Salaun FONGTIL. Dili, 15 Outubru 2019

j. Enkontru klarifikasaun ba rezultado dadus husi grantees OJP no TLCE : FONGTIL 

organiza no fasilita enkontru klarifikasaun ba rezultadu dadus husi OJP & TLCE. Enkontru 

ne’e nudar follow up husi rezultadu enkontru Monitoring Quality Control no Halo Data 

Cleaning ba Dadus husi Grantees OJP no TLCE ba dadus hirak ne’e mak indika error. 

Objetivu husi enkontru nee hodi rona klarifikasaun ba data error ne’ebe hetan husi ekipa 

monitoring sira(UAS-GPM no FONGTIL). Enkontru nee modera husi Offisial IT & 

Publikasaun  (Sr.  Lino)  no  Sra.  Carmenesa  nudar Senior  Survey Program  Officer  husi 

Fundasaun Asia. Enkontru klarifikasaun nee realiza iha dia 17  Outubru 2019 iha salaun 

FONGTIL ho partisipantes hamutuk 13 (feto 4 & mane 13 ) ne’ebe kompostu husi husi 

ekipa UAS-GPM (Kordenadora & staff), ekipa TLCE no Ekipa OJP. 
 

 

Rezultadu  husi  enkontru  klarifikasaun  ne’e  maka  husi  ekipa  TLCE  klarifika  katak  : 

Evidensia lubuk ida ba rezultado koleksaun dadus ne’ebe kompleta husi foto no Lista 

professores. No sira lori mos ho tablet ne’ebe sira uza ba koleksaun dados no realidade 

dadus hirak nee iha ona tablet laran no ekipa enumerador TLCE sira maka seidauk hatene 

oinsa sinkroniza data sira ba sistema otomatikamente. No ba data seluk ne’ebe la tracking 

GPS hadia kedas husi Sra. Carmenesa hodi update fali data sira ba sistema. No ba hirak 

ne’ebe error iha Munisipiu Same no Ermera ekipa TLCE sei halo koleksaun dadus fila fali. 

Rezultadu klarifikasaun husi OJP maka pronto atu halo koleksaun dadus fila fali ba data 

hirak ne’ebe invalidu. 
 

Husi  enkontru  ne’e,  Kordenadora  UAS-GPM  husu  ba  grantees  OJP  atu  aselera  lalais 

prosesu koleksaun data tamba tempu ne’ebe iha limitado tebes. Ekipa IT no Fundasaun 

Asia mos detekta tan data balun ne’ebe invalidu hodi manda ba OJP no TLCE hodi ba 

Koleksaun fila fali data ne’ebe invalidu iha Munisipiu ne’ebe GPS kaptura. 
 

 
 
 
 
 
 
 
 
 
 
 
 
 
 
 
 
 
 

Enkontru Klarifikasaun ba rezultado dadus husi grantees OJP no TLCE, iha Salaun 

FONGTIL. Dili, 17 Outubru 2019

k.  Halo  Quality  Control  no  Data  cleaning  ba  Data  Kolesaun  :  FONGTIL  mos  halo 

enkontru quality control data cleaning ba grantees MDI & HASATIL Iha 21 Outubru 2019 

iha FONGTIL. Objetivu husi enkontru nee hodi halo klarifikasaun ba sira nia Data Kolesaun. 

Husi enkontru nee FONGTIL husu ba MDI atu fo sira nia server no password atu  nune  

ekipa  halo  Quality  Control  no  ba  Hasatil  atu  hatama  hotu  questioner  365 

Respondente ne’ebe sira uja nune Ekipa Quality Control bele Verifika.  Enkontru nee ho 

partisipantes hamutuk ema nain 15 (feto 3 & mane 12) ne’ebe kompostu husi UAS-GPM, 

KD ReNAS, MDI no HASATIL. 
 

 
 
 
 
 
 
 
 
 
 
 
 
 
 
 
 
 
 

Halo Quality Control no Data Cleaning Data Kolesaun ba Grantees MDI & 

HASATIL, iha Salaun FONGTIL. Dili, 21 Outubru 2019 
 
 

l. Diskusaun modelu Auditoria Sosial ho involvimentu komunidade : FONGTIL organiza 

no fasilita Diskusaun modelu auditoria sosial ho involvimentu komunidade nudar 

preparasaun ida ne’ebe sei aplika iha futuro konaba oinsa auditoria social bele involve 

komunidade sira no monitoriza direta ba prestasaun servisu do governu hodi oinsa 

komunidade bele hadia servisu publiku ba oin. Atividade ne’e fasilita husi Sr. Justino da Silva 

(Membro KD-ReNAS), tamba Sr. nee mak hatene klean liu konaba metode implementasaun 

auditoria sosial ho involvemente komunidade. 
 

 

Atividade ne’e halao iha dia 09 Outubru 2019 iha FONGTIL ho partisipantes hamutuk 9 

(feto 3 & mane 5) ne’ebe kompostu husi Kordenadora UAS-GPM, membru KD-Renas 

(Carlos Florindo), membru BOARD FONGTIL, Diretor Ezekutivu FONGTIL Chefe 

divizaun Programa no staff programa.

Husi enkontru diskusaun ne’e konkorda katak iha futuru tenke aplika sistema ida ho 

involvimentu komunidade hodi halo monitorizasaun ba prestasaun servisu do governu. Iha 

ona tipu no modelu ne’ebe atu aplika maibe organizasaun sei tetu didiak hodi hare nia 

efektivu husi modelu implementasaun ho involve komunidade. FONGTIL no UAS-GPM 

esforsu  hela  hodi  dezemvolve  Tools  monitorizasaun  ida  hodi  nune  bele  aplika  ba 

komunidade sira. 
 

 
 
 
 
 
 
 
 
 
 
 
 
 
 
 
 
 
 
 

Diskusaun Modelu Auditoria Sosial ho Involvimentu Komunidade husi ( UAS-GPM, KD- 

ReNAS, Board FONGTIL, Diretor Ezekutivu, Chefe Divisaun Progrrama no Stagg Programa 

FONGTIL. Dili, 09 Outubro 2019 
 

 

m. Kampanha Sensibilizasaun   Sobre Programa Auditoria Social no Supervizaun ba 

Financa Publicas : Kampanha sensibilizasaun nee halao Primeira Etape iha Ermera dia 23 

Setembro 2019 iha salaun Parokial Ermera partisipantes hamutuk  99 (feto 14  no mane 85) 

no iha Liquisa dia 26 Setembru 2019 ho partisipantes 111 (feto 29  no mane 82). 
 

 

Objetivu prinsipal husi sosializasaun ida ne’e mak : 1). Atu hasae nivel koinesementu 

sosiadade sivil, governu lokal, autoridade lokal no stakeholder  iha nivel Municipio  kona 

ba lalaok Auditoria Sosial no oinsa mak sira bele hola parte iha prosesu ida ne’e, 2). Atu fahe 

informasaun kona ba konseitu auditoria sosial liu-liu liga ba Knar FONGTIL-ReNAS no 

Knar UAS GPM iha prosesu halo auditoria sosial no separasaun knar ho PN Komisaun C, 

Camara de Contas, PGR, CAC, PSIC, IJE no PDHJ, no 3). Atu fahe informasaun kona ba  

konaba  Oinsa  Instituisaun  ida-ida  nian  papel liga  Supervizão  ba  Financa  Publicas. 

Atividade nee finansia husi Comisaun Europeia liu husi Projeto “Parceria para a melhoria 

da prestação de serviços através da Supervisão e Gestão das Finanças Públicas reforçada 

em Timor-Leste” (PFMO) – Instuto Camões .

Husi kampanha sensabilizasaun iha munisipiu Ermera ema nain 82 no   Liquisa iha em a 

nain 95 nebe kompostu husi Prezidenti Munisipiu Ermera,  Lideransa komunitariu sira, 

Stakeholder, Sosiedade Sivil no reprezentante komunidade baze no media husi Municipio 2 

(rua) nee hatene informasaun no iha koñesimentu kona ba konseitu auditoria sosial no oinsa 

bele hola parte no sai nain ba programa ida ne’e.  Partisipantes sira mos hatene Papel 

Unidade Auditoria Sosial – GPM no Papel Konsello Diretivo ReNAS FONGTIL no hatene 

diferensia separasaun programa Auditoria Sosial kompara ho Papel PN Komisaun C, Camara 

de Contas, PGR, CAC, PSIC, IJE no PDHJ. 
 

Iha Municipio Ermera partisipantes isra mos hato’o sira nia sugestaun no perkupasaun husi 

partisipantes  sira  hanesan  :  kazu  Korupsaun  CAC  aprezenta  ba  Ministeriu  Publiku 

dalaruma iha Desizaun Tibunal Absolve tiha no nee bele hafraku servisu CAC. Auditoria 

sosial bele halo auditoria ba iha setor infrasturtura nian liga PNDS. Provedoria Direitus 

Humanus no Justisa (PDHJ) liga ba kazu iha Ponilala konaba merenda eskolar Provedoria 

Direitus Humanus no Justisa mai halo investiga to agora larona rezultadu. 
 

Iha mos sugestaun no perkupasaun husi partisipantes husi Municpio Liquisa mak hanesan : 

serbisu saneamentu dala ruma fasilidade no nessesidade balu ba maluk difisiente sira laiha 

partisipantes sira mos konsidera PDHJ ho CAC nee hanesan lafaek ida nebe nehan laiha atu 

tata, Xefi Suco sira mo husu Deputadu sira atu hola parte direita iha eventu sira nebe wainhira 

sira hetan konvite. Procurador Jeral katak Kuandu prossessu kazu ruma tenke buka tuir 

ema nee nia hela fatin se lae mak prezudika fali xefe suco sira. 
 

n.  Estudu Visita (Estudy Visit)  iha Jakarta Indonsia  - konaba pratika auditoria sosiál 

“Forma Kontrolu husi Sosiedade mak simu Benefísiu” : 

Iha dia 01-08 Dezembru 2019, Iha Estudu Visita (Study Visit) iha Sekretaria Nasional Forum 

Indonesia untuk Transparansi Anggaran (SEKNAS FITRA) iha Jakarta – Indonesia. Estudu 

Visita ne’e involve : Membro KD ReNAS 5 (Sra. Santina, Dinorah, Carlos, Jose da silva no 

Manuel Monteiro), Grantees Auditoria Sosial nain 3 (Fokupers-Sra. Francisca Reprezenta 

Organizasaun Feto, AHDMTL- Sr. Gaspar Afonso Reprezenta Organizasaun Defisiensia no 

Fundamor-Sra. Angelina Reprezenta Grantees Munisipiu) no Sekretariadu FONGTIL nain 

2, Governo nain 4 (UAS nain 2 no GASC 2). Total partispantes hamutuk 

14 ( Feto 5 no mane 9). Objetivu husi Studi Komparativo (study visit) ne’e atu : Atu Fahe 

esperiensia konaba Auditoria Sosial no Estuda husi Esperiensia FITRA no nia Mitra sira 

iha implementasaun Auditoria Sosial iha Indonesia, Atu Fahe no estuda konaba Utilizasaun 

Tools Auditoria Sosial nebe uja ona iha Indonesia hodi influensia Desizaun Publiku, Atu 

estuda konaba modelu aprosimasaun  Auditoria Sosial Base iha Comunidade iha Jakarta – 

Indonesia no Atu dezenvolve Networking Auditoria Sosial ho ONG FITRA  no nia mitra sira  

iha  Indonesia.  Durante  iha  Estudu  loron  rua  iha  aula  hodi  hatene  klean  konaba 

Konseptu Auditoria Sosial no Modelu Involvimentu Komunidade, Iha loron ida hasoru

Grupo Targeto  FITRA iha  Sukabumi  hodi  fahe Esperiensia  konaba  Modelu  Auditoria 

Sosial Uja Fotografia Situasaun Komunidade, Loron ida hasoru Autoridade Kabupaten 

Sukabumi hodi rona sira nia esperiensia responde Keisa husi Komunidade. 

Rezultadu durante estudu visita Iha Jakarta: 

 Ekipa  sira  hatene  no  iha  koinsesmentu  konaba  :  Konseptu  Boa  Governasaun  iha 

Prepespektivo Direito (Transparancy, Partisipasaun no Akuntabilitas), Diferensia 

termos Auditoria Sosial ho Akuntabilitas Sosial, Importansia Audit/Akuntabilitas, 

Prinsipio Auditoria Sosial, Prasyarat Audit Sosial, Formas Auditoria Sosial, Etape 

halao Auditoria Sosial (Etape Preparasaun, Implementasaun AS no Follow Up Resultadu 

AS), Modelu  Forma “Rumah Aspirasi/Posko Pengaduan  Komunidade  – hanesan 

fatin rekolha keisa komunidade molok aprezenta ba Autoridade hodi Responde”,  Etape  

dezenvolve  mekanismo  rekolhaa  Aspirasaun  no  Keisa Komunuidade,  Aprende mos 

konaba Modelu Sekolah Anggaran Desa  – ba  Pontu Fokal iha Tereno hodi 

komprende Orsamentu Etadu nian iha Indonesia, Komprende konaba  Local  Budget  

Index  hanesan  Tools  social  audit  hodi  influence  desizaun Publiku iha Indonesia no 

Share Esperiensia Grupo Targeto FITRA konaba Movimento Forum Anak Indonesia 

hodi luta ba Prevensaun Feto kaben Sedu no Luta ba sira nia Direito nebe lakon. 

 Ekipa  Timor  Leste  mos  halo  Visita  ba  Grupo  Targetu  SEKNAS  –  FITRA  iha 

Sukabumi nebe Suksesu iha Auditoria Sosial “Saude Komunidade”. Husi visita nee 

ekipa sira hatene no iha koinsesmentu konaba  Modelu Auditoria Sosial “Komunidade 

Uza Media Fotografia” nebe halo husi “Kader   Ibu-Ibu Posyandu’’ hodi rekorda 

situasaun komunidade nebe kiak liu no la hetan atensaun iha Saude iha terenu. 

Kamunidade nebe hetan kapasiatasaun husi FITRA uza Foto hanesan Media Auditoria 

Sosial ho hasai foto iha Terenu konaba kazu ‘’Mal Nutriasaun no Ema Kiak Uma La 

Iha” depois halo Narasi no Aprezenta ba kedas forum Saude ne hodi follow up ba 

Governu Lokal. Media Fotografia nee hetan atensaun lalais husi sira nia Governu 

Lokal  hodi  responde  kedas  ba  Komunidade  nebe  hetan  Afeitadu.  Iha  Modelu 

Auditoria Sosial sira konsidera laos Lembaga maibe auditoria sosial hanesan 

Metodologia ida nebe komunidade bele uza hodi ajuda governu lokal hodi responde ba 

difikuldade no nesisidades nebe komunidade presiza. 

 Ekipa Timor Leste mos iha oportunidade hasoru malu mos ho Autoridade Kabupaten 

Sukabumi hodi rona sira nia esperiensia responde Keisa husi Komunidade no rona 

mos esperiensia  Forum  Silaturaahmi  Kesehataan  nebe  simu  keisa  komunidade no 

aprenta ba Governu 

 Lisaun aprende husi ekipa iha prosesu  estudu visita nee  mak : Auditoria Sosial iha 

Sukabumi Indonesia Grupu Feto mak sai inisia ba Auditoria Sosial, Fo hanoin ba Malu 

katak  Faselidade  ba Ema Defisiensia  Importaante tebes iha  Dezenvolvimentu ida, 

Aprende  konaba  Oinsa  Forma  Pos Pengaduan  Komunidade  no  Sekolah  Anggaran

Desa ba Komunidade, Termus Auditoria Sosial no Akuntabilitas Sosial, Modelu 

Auditoria Sosial iha Sukabumi Uza Media Fotografia no halo narasi situasaun 

komunidade,  Modelu  Lobby  no  Aprosimasaun  ho  Jornalista  sira  ba  programa 

Auditoria Sosial 
 
 
 
 
 

 

 
 
 
 
 
 
 
 
 
 
 
 
 
 
 
 
 
 
 
 

Ekipa Timor Leste hasoru malun ho Autoridade Kabupaten Sukabumi, 05 Dezembru 2019

o.   Diskusaun Grupu ba Programa Auditoria Sosial : FONGTIL koopera ho Casa Civil 

Gabineti  Prezidenti  da  Republika  hodi  organiza  no  fasilita  membru  ONGs  Fokus 

Diskusaun Grupu (FDG) konaba Edukasaun iha 21 Marsu 2019. Rezultadu husi FDG ne’e 

mak : ONG no Rede hamutuk 8 aprezenta ona Deskobrementu Auditoria Sosial konaba 

Edukasaun ba Ekipa Casa Civil Servisu Sosiedade Sivil no Asuntu Sosial Prezidensia 

Republika. Caza sivil, ONG no Rede rona mos analiza OJE 2019 konaba Edukasaun husi 

ONG Lao  Hamutuk  .Rezultadu  husi  FDG ne’e    sei  uja  ba  nesesidade Presidente da 

Republika hodi tulun Primeiro Ministro hodi Melhora Kualidade Edukasaun, Efektivo no 

Efisiesia ba futuru. FONGTIL mos hatoó ona rezultadu no rekomendasaun husi FDG ne’e 

ba Casa Civil Servisu Sosiedade Sivil no Asuntu Sosial Prezidensia Republika. Eventu nee 

realiza iha FONGTIL ho partisipantes hamutuk 40 (feto 19 & mane 21) husi total ONGs 

17. 
 

 
 
 
 
 
 
 
 
 
 
 
 
 
 
 
 

Diskusaun Grupu ba Programa Auditoria Sosial iha Fongtil 

Dili, 21 Marsu 2019 
 

p.  MoU ho The Asia Foundation : FONGTIL ho Fundasaun Azia Asina ona Memorandu de 

Entendimentu ida kona-ba Provizaun Servisu Tekniku Jestaun Orsamental No Peskiza iha 

FONGTIL iha 22 Jullu 2019. Objetivu prinsipal husi Memorandu de Entendimentu ne’e atu 

ajuda Dezenvolve Kapasidade FONGTIL hodi fasilita no suporta prosesu halibur dadus no 

analiza dadus parte ida husi prosesu auditoria sosial inklui Estrablese Sistema jestaun grant 

ho FONGTIL atu eventualmente maneiza membru grant auditoria sosial nian. Memorandu 

de Entendimentu ne’e nudar sub kontratu ida husi FONGTIL ba Fundasaun Azia hodi fo 

apoiu ba servisu programa auditoria sosial ninian husi peridu fulan Jullu - Dezembru 2019 

ho total orsamentu USD 70,889,00. Orsamentu ne’e husi Fundus Governu liu husi GASC liu 

husi FONGTIL. Iha prosesu Asina Memorandu de Entendimentu ne’e iha mos prezensa husi 

GASC-GPM (Sr. Edvin Noronha), Koordenadora Unidade Auditoria Sosial - GPM (Sra.  

Sonia  Leite)  no  Country  Reprezentative  TAF  Sra.  Paulin  no  Diretor  Ezekutivu 

FONGTIL. Total partisipante ba eventu ne’e hamutuk 14 (feto 6 & mane 8). 

q.

FONGTIL Asina MoU ho The Asia Foundation Iha FONGTIL, 22 Jullu 2019 
 

 

r.   Data Quality Control no Data Cleaning : Iha 17 Jullu 2019, FONGTIL mos kriar ona 

Data Quality Control no Data Cleaning . Data nee rasik hodi monitoriza atividade auditoria 

sosial husi grantees sira liga ba durasaun tempu ne’ebe uza no ho area servisu ne’ebe lolos. 

Rezultadu husi monitorizasaun nee FONGTIL mos deteta grantees sira balun ne’ebe la ho 

honestidade ba halo sira nia koleksaun dadaun. Husi detektasaun nee FONGTIL mos fo 

xamada atensaun ba grantees ligadu sira no sira rasik iha ona komitementu no 

responsabilidade hodi hadia sira nia kualidade de dadus nian. Data quality control no data 

cleaning nee estabelese husi ekipa FONGTIL, Konsellu FONGTIL & husi Ekipa Unidade 

Auditoria Sosial Husi Gabinete Primeiu Ministru ho apoiu husi Sra. Carmen Soares- 

Fundasaun Asia. 
 

 

D.  KAPASITASAUN 
 

 

Outcome 4 :  ONGs membru iha kapasidade jestaun organizasaun ne’ebe forte no 

sustentavel 

Output 4.1 : Staff ONGs membru iha kapasidade jere organizasaun 
 

 

a.   Treinamentu   PCM   :   Durante   tinan   2019,   FONGTIL   konsege   fasilita   ona 

treinamentu ba membru ONGs 12  iha RAEOA ho Programa Treinamentu : Project 

Cycle Management (PCM) iha dia 15-18 Janeiru 2019. Rezultadu husi treinamentu ne’e 

aumenta mós koñesimentu partisipantes sira kona bá Intrudusaun Projetu no Siklu 

Projetu, Analiza Stakeholder, Analiza Ai-hun objetivu, alternative, Analiza SWOT, 

Matrix Perencanaan Proyek (MPP) iha logika PCM, Indikador, Asumsi no Risku, Planu 

Servisu/ Planu Asaun, Planu Orsamentu, Monitorizasaun no Evaluasaun inklui 

Hakerek Proposta. Treinamentu hirak ne’e realiza iha  FONGTIL no hetan abertura 

husi Sr. Joaquim  da Costa Freitas - Koordenadór Jerál  ba Unidade de Apoia a 

Sosiedade Civil-UASG Gabinete do Primeiro Ministro .

Treinamentu ba Membru ONGs 12 konaba “Project Cycle Management (PCM)” 

RAEOA, 15 -18 Janeiru 2019 
b.   Treinamentu Fund Rising : Durante fulan Junu-Agostu 2019, FONGTIL organiza 

no faislita ona Treinamentu Fundraising no Planu Negosiu dala 4 (ha’at) ba ONGs 

sira mak hanesan : Treinamentu ba dahuluk iha Regiaun Rai Klaran iha dia 24-28 

Junu 2019 ho partisipantes sira husi Municipio Covalima, Ainaro, Manufahi & Aileu 

ba membru ONGs 18. Treinamentu ba daruak iha Regiaun Weste realiza iha dia 16- 

20 Jullu 2019 iha FONGTIL. Membru ONG husi Regiaun Weste nian ne’ebe hola parte 

iha treinamentu ne’e mai husi Municipio Ermera, Liquisa, Bobonaro inklui Dili 

hamutuk ONGs 21. Treinamentu ba dala tolu, realiza iha Regiaun Administrativu 

Espesial Ambeno-Ocusse (RAEOA) husi dia 05-10 Agostu 2019 ba membru ONGs 

11. No treinamentu ba dala 4 (ha’at) ba Regional Leste (Lospalos, Baucau,Viqueque 

no Manatuto) realiza iha dia 20 – 24 Augusto 2019 iha Salaun ONG UFD Baucau 

ne’eb partisipa husi membru ONGs 23 & CBO 1. 
 

 

Rezultadu  husi  treinamentu  ne’e  partisipantes  sira  iha  ona  koinesementu  konaba 

saida mak Metodu Fundraising, objetivu buka osan/fundraising, jerasaun ha’at   no 

etapa halo fund rising. Husi treinamentu ne’e iha draft negosiu husi grupu 16 (husi 

treinamentu dala 4). Husi treinamentu ne’e Partisipantes sira mos iha ona koinesementu 

oinsa atu halo politika fund rising (razaun, objetivu, inkuadramentu legal, ambitu, 

funsaun no responsabilidade, kriteria uza fundus fundrising no responsabilidade/papel 

husi board husi organizasaun).  Iha mos oportunidade halo analiza SWOT iha internal 

organizasaun nian. 

 
Durante 2019 iha membru ONGs 73 (24.17%) ka ema hamutuk : 104 (feto 47 & 

mane 57) mak hetan ona kapasitasaun konaba  Fundraising no  Planu Negosiu  ba 

estrategia sustentabilidade organizasaun ninian. Treinamentu ne’e iha regiaun 4 (hat) 

ne’e fasilita husi Sr. Lihuwana Orlando Petrus (ETADEP) .

Treinamentu fundraising no Planu Negosiu ba ONG Regiaun Weste iha Fongtil 

Dili, 16-20 Jullu 2019 
 

 
 

c.   Treinamentu Human Resource Management Staff FONGTIL : Saff FONGTIL 

(13) iha ona koinesmentu no abilidade oinsa atu halo no ezekuta planu servisu ne’ebe 

diak bazeia ba job description kada staff, oinsa atu halo time sheet no relatorio 

atividades kada fulan 

 
d.   Treinamentu  Trainer  of  Trainer  (TOT)  ba  Utilizasaun  Tablet  :  FONGTIL 

organiza no fasilita prosesu treinamentu Trainer of Trainer (TOT) ba Utilizasaun Tablet 

ba Ekipa FONGTIL no UAS – GPM ba apoia programa Auditoria Sosial. Treinamentu 

ne’e realiza iha dia 17 – 19 Jullu 2019 iha FONGTIL. Treinamentu ne’ebe fasilita husi 

Sra. Carmeneza Soares (Fundasaun Azia) ho partisipantes 8 (Feto 

2 & Mane 6)  ne’ebe kompostu husi FONGTIL 5 (Board 1, Staff 3 & KD ReNAS 2) 

& UAS-GPM (2). Husi treinamentu ne’e partisipantes sira iha ona koinesmentu ba 

utilizasaun Tablet hodi fo apoiu servisu prosesu auditoria sosial ninian liliu 

partisipantes sir abele Kria ona Server, Dezenu Quesioner, halo coding Quesioner iha 

excel, testing   coding no Upload iha Server no Practice uza tablet. Rezultadu husi 

treinamentu ne’e iha ema nain 8 (ualu) bele sai ona Fasilitador ba fasilita treinamentu 

ba utilizasaun tablet ba grantees sira ba programa auditoria sosial nian. Treinamentu 

ne’e  realiza  liu  husi  share  cost  entre  Governu  ninia  ba  Konsultan  husi  TAF no 

Nesesidade ba trainu husi PFMO-Institutu Camoes Portugal. 

Trainamentu TOT Utilizasaun Tablet ba Ekipa Formadores FONGTIL no UAS – GPM iha 

ambito programa Auditoria Sosial, Dili 17 – 19 Jullu 2019, iha FONGTIL 
 

 

e.   Trainamentu Utilizasaun Tablet ba Grantees Auditoria Sosial : FONGTIL mos 

organiza no fasilita prosesu Trainamentu Utlizasaun Tablet ba Geantees ba  programa 

Auditoria Sosial nian iha dia 24 – 26 Jullu 2019 iha FONGTIL ho partisipantes 

hamutuk 25 (feto 5 & mane 20) ne’ebe kompostu husi organizasaun grantees 6 (nen) 

ne’ebe hola parte iha prosesu treinamentu ne’e mak hanesan : Fundamor, OJP, HDI,

TLCE, AHDMTL no CBRN-TL. Rezultadu husi treinamentu ne’e mak grantees sira 

bele utiliza ona tablet, koding no kriar server. FONGTIL sei presiza apoio iha 

elaborasaun no desenho perguntas. Durante formasaun ne’ebe FONGTIL halo, TAF 

nafatin fo asistensia ba grantee sira iha prosesu tomak liu-liu iha parte codding. Husi 

treinamentu ne’e iha grantees rua (HDI no OJP) mak la konsege upload sira nia 

questioner ba server tanba iha kestaun tekniku durante formasaun. Nune’e TAF ho 

FONGTIL deside hodi hanaruk tan loron ida (29 Jullu 2019) para hodi review fali sira 

nia codding. Hafoin revizaun. gratee sira hotu  ho susesu upload questioner ba sira 

ida-idak nia server rasik. Treinamentu ne’e fasilita husi Lino–IT FONGTIL akompanha 

husi ekipa FONGTIL, KD ReNAS, UAS-GPM no TAF. Treinamentu ne’e  realiza  

liu  husi  share  cost  entre  Governu  ninia  ba  Konsultan  husi  TAF no 

Nesesidade ba trainu husi PFMO-Institutu Camoes Portugal. 
 
 
 
 
 
 
 
 
 
 
 
 
 
 
 
 
 
 
 
 

Trainamentu Utlizasaun Tablet ba Geantees iha ambito programa Auditoria Sosial 

Dili, 24-26 Jullu 2019 iha FONGTIL 
 

 

f.   Trainamentu Metodologia Peskiza no Konseitu Auditoria sosiál  : 

FONGTIL organiza no fasilita treinamentu Metodelogia Peskiza no Konseitu Auditoria 

Sosial ba Grantees 11 (Sanulu Resin Ida) iha 02-05 Jullu 2019 iha FONGTIL ho 

partisipantes 60 Pesoas (Feto 20 no Mane 40) husi total ONGs 11. 

 
Rezultadu husi treinamentu ne’e partisipantes sira iha ona koñesmentu konaba 

Methodologia Peskiza Kuantitativo hanesan definisaun, metodologia, modelu peskiza 

kuantitativo (deskriptif no eksplanasi), konaba saida mak Populasaun no Sampel, 

metode Sampling, Oinsa halo Quesioner uza perguntas Nakloke no Naktaka, Analiza 

Dadus uza SPSS no Pratika. Trainamentu Metodologia Kuantitativo faselita husi Sr. 

Antonino Delimas husi RENETIL no Jose da Silva (Membru KD ReNAS).

Iha mos treinamentu no sharing esperensia husi Dirasaun Geral de Estatistika iha 

Ministerio das Financas Timor Leste Diresaun Geral de Estatistica iha Ministerio das 

Financas Timor Leste ne’ebe aumenta mos koinesementu partisipantes sira konaba 

pontus importantes 4 (hat) iha prosesu estatestatistika nian (Rekolha dadus, Prosesa 

dadus, Analiza dadus no Dezaminasaun), Definisaun Sensus Uma Kain, Razaun Sensun 

Uma Kain, Estoria Sensus iha Timor Leste, Base Legal Sensus liga ba Lei Statiktika  

No.  : 17/2013,  Konseptu  Populasaun,  Struktura  Statistika  Nasional  no Regional 

inklui nia Job Deskripsaun, Aprezentasaun Dadus Sensus Populasaun 2015 no Instala 

Programa Dadus Sensus 2010 no 2015 ba Laptop kada Grantees. Trainamentu ne’e 

faselita husi Sr. Silvino Lopes–Diretor Nasional Sistema no Relatorio Estatistika. 

 
Iha mos Treinamentu Refleksaun ba Grantees konaba Oinsa dudu partisipasaun 

Komunidade atu sai nain ba Asaun Auditoria Sosial.   Iha perguntas 8 (ualu)  sai 

reflesaun ba grantees sira hodi hanoin no sukat rasik saida mak sira halo’o ona iha 

sira nia organizasaun bazeia ba perguntas 8 (ualu) mak hanesan : (a). Komunidade 

Envolve Iha Sosial Audit Kalae ?, (b). Komunidade Fornese Kapasitasaun Sosial 

Audit Ho Komunidade Kalae ?. (c). Komunidade Sei Envolve Iha Auditoria Sosial 

Kalae ?. (d). Komunidade envolve kalae iha imi nia proposta hodi foti desizaun 

kalae?. (e). Iha auditoria sosial komunidade hamutuk ho imi hodi ba hato’o desizaun 

kalae?.  (f). Iha kalae komunidade involve rekomendasaun ba sira Nai Suku Kalae ?. 

(g). Imi lori fali feedback tun ba diskute ho komunidade kalae?. (h). Durante halo 

monitoring komunidade kritika kalae?. Orienta mos partisipantes sira hodi hare fali 

Manual Audit Sosial iha Seksaun 1-5 iha Manual laran hanesan reflesaun ida. 

Treinamentu  refeleksaun  ne’e  fasilita  husi  Sr.  Justino  da  Silva,  KD  ReNAS 

FONGTIL. 

 
Partisipantes sira mos iha koinesmentu konaba Methodologia Peskiza Kualitativu 

mak hanesan : definisaun metode kualitativu, Peskiza qualitativa mak prosedimentu 

peskiza produs dadus deskritivus ho  forma palavras eskrita ka oral husi ema no 

komportamentu sira observado, Peskiza Konvensional, Karakteristika Peskiza 

Kualitativa, Peskiza partisipativu, Iha mos Diskusaun Grupu konaba Etapa halo 

Auditoria Sosial. Trainamentu ne’e faselita husi husi Sr. Abel Abel  Boavida dos 

Santos (Universidade Nasional Timor-Leste). 

 
Trainamentu ne’e iha prosesu abertura no inseramentu husi Kordenadora UAS  – 

GPM (Sra. Sonia Leite),   Kordenador PFMO-Institutu Camoes (Sr. Rui Dinis) no 

Diretor Ezekutivu FONGTIL. Treinamentu ne’e finansia PFMO-Institutu Camões no 

nudar cost share entre GASC-PFMO-Instituto Camões .



Relatoriu Annual FONGTIL 2019 Page 52 
 

 
 
 
 
 
 
 
 
 
 
 
 
 
 
 
 

Trainamentu Metodologia Peskiza no konseitu Auditoria Sosiál ba Grantees, 

Dili, 02-05 Jullu 2019 iha FONGTIL 
 

g.   Kursu  Portugues  :  FONGTIL mos  organiza  no  fasilita  membru  ONG membru 

ONGs 12 hodi   partisipa Kursu Lian Portugues iha Fundasaun Oriente, komesa 15 

Fevereiru  2019  ho  partisipantes  26  (Nivel  I:  15  &  Nivel  II  :  11)    inklui  staff 

FONGTIL balun. Husi kursu nee iha ema 11 mak hetan sertifikadu husi Fundasaun 

Oriente. Iha mos Staff FONGTIL 10 no voluntariu 5 tuir mos kursu lian Portugues 

iha Sekretariadu FONGTIL ne’ebe fasilita husi Institutu Camoes no sei remata iha 

Abril 2020 . 
 
 
 
 
 
 
 
 
 
 
 
 
 
 
 
 
 
 
 
 
 
 
 

Kursu lian Portugues iha Fundasaun Oriente, 15 Fevereiru 2019 
 

 
 

h.   Manutensaun IT : Durante peridu 2019, IT FONGTIL mos fasilita no hadia laptop 

ba  membru  ONGs  10  (APHEDA,  AHDRO-Bobonaro,  CEPTIL,  FLWS-Oecusse,

FUNERO-Lospalos, HADER-Bobonaro, HLT-Covalima , Maharu-Maubise 1, Etbu 

1, OFFD & Sekretariadu FONGTIL. Laptop hirak ne’e ajuda fasilita organizasaun 

hirak ninia atividades sira. 
 

E. GOVERNASAUN 

Outcome 5 : : Jestaun organizasaun FONGTIL efetivu, efisiénsia no sustentável 
 

 

Output 5.1 : Sistema, programa no rekursu FONGTIL adekuadu hodi hasae 

performa organizasaun 
 

 

1.   Governasaun FONGTIL : 
 

 

 FONGTIL iha Konsellu eleitu periodu 2017-2020 nain 7 (Mane = 4 no Feto 3), 

Diretor Ezekutivu no  Staff  FONGTIL = 12 ( Mane 9 & Feto=3 )  no iha mós 

voluntáriu 2 (Mane=1 & Feto 1). 

 
 Resignasaun  no Terminasaun Servisu :  Fulan Maiu 2019, iha mos staff 

FONGTIL (Sonia Soares da Costa) ne’ebe la kontinua servisu iha FONGTIL 

(resigna-an) tamba hetan oportunidade hodi servisu iha iha fatin seluk. 

FONGTIL mos halo terminasaun servisu ba Sr. Nicolau Lin (Koordenador 

Capacity Building) iha 24 Maiu 2019 no kriar mos kondisaun ba bazeia ba 

desizaun Konsellu nian iha 25 Fevereiru 2019. 

 
 Rekrutamentu :   Durante 2019, FONGTIL halo rekrutamentu ba staff foun 

nain 3 (tolu). Rekrutamentu nee ba pozisaun hanesan Finance Assistant, 

Membership Service Officer (MSO) no Offisial Monitorizasaun Evaluasaun 

(M&E). Ba Vaga ba Finance Assistant loke ba internal no iha voluntariu 4 

(feto 3 mane 1). Rezultadu husi prosesu ne’e Estafania mak priense kriteriu 

nudar pozisaun Finance Assistant. Vagas ba MSO no Offisial M&E nee loke 

ba publiku no involve instituisaun independenti sira (Reprezentante PDHJ & 

Instituisaun Akademiku- UNTL) ho nune’e bele garante prosesu tomak ho 

transparansia no akuntabilidade hodi kontribui ba boa governasaun FONGTIL 

iha futuru. Husi prosesu rekrutamentu ne’e, ba vaga servisu Membership Service 

Officer (MSO) iha aplikantes hamutuk 49 (feto 26 & mane 23 ) & aplikantes ba 

Offisial Monitorizaaun no Evaluasaun (M & E) hamutuk 36 (feto 

21 & mane 15). Rekrutamentu nee ho prosesu mak hanesan : short list, teste 

pratika, intervista no cheek referensia. Rezultadu husi proseu rekrutamentu nee 

iha kandidatu ema nain 2 (rua) mak PASSA ba Pozisaun Membership Service 

Officer (MSO) mak ho Naran Avelino Moniz Gutteres & Alicia Rodrigues

Araujo ba Pozisaun Monitorizasaun no Evaluasaun ( M & E) . Staff nain 3 

(tolu) ho kontratu determinadu (Junu-Dezembru 2019). 
 
 
 
 
 
 
 
 
 
 
 
 
 
 
 
 
 
 
 
 

 
Prosesu Intervista ba Kandidatu Membership Service Officer no Offisial Monitorizasaun no 

Evaluasaun iha FONGTIL 
 
 
 

2.   Membership 

a.   Workshop  Aprezentasaun  Tools  Assesmentu  :  FONGTIL  organiza  no 

fasilita prosesu aprezentasaun Esbosu Tools ba Klasifikasaun Kapasidade 

Membru  ONGs  iha    Dili  no  no  mos  reprezentante  husi  munisipiu  sira. 

Objetivu husi workshop ne’e atu   Konsutan hodi aprezenta esbosu tools 

assesmentu ninian ba membru ONGs sira. Tools ne’e rasik dezenvolve no 

aprezenta  husi  Konsultan  Expertu  (Sr.  Joaquim  da  Costa  Freitas).  Husi 

prosesu aprezentasaun ne’e iha mos rekomendasaun no sugestaun sira hodi 

hadia tools ne’e antes ba halo assesmentu ba membru ONGs sira. Rezultadu 

husi workshop ne’e FONGTIL iha ona Tools Assesmentu ba Halo 

Klasifikasaun     Kapasidade  Organizasaun  Membrus  ba  periodu  2019  . 

Worksho ne’e rasik iha Intervensaun no abertura husi Sr. Dr. Filipe da Costa, 

Coordenador GASC-GPM. Workshop ne’e realiza iha 18 Jullu 2019 iha 

FONGTIL ho partisipantes hamutuk   84 (Feto 17 & Mane 67) husi total 

membru ONGs 65 inklui mos media sira.

Workshop Aprezentasaun Esbosu Tools Asesmentu ba Klasifikasaun Kapasidade 

Membru ONGs Dili, 18 Jullu 2019 iha FONGTIL 
 
 

 
1.  Assesmentu Klasifikasaun ba Kapasidade Institusional ONGs : Durante fulan Jullu- 

Novembru 2019, FONGTIL halo ona Assesmentu ba Klasifikasaun Kapasidade Membru 

ONGs sira iha Municipio tomak inklui Dili & RAEOA. Objetivu prinsipal husi assesmentu 

ne’e atu FONGTIL bele hatene mos informasaun konaba kapasidade institusional organizasaun 

ninia ho nune’e bele hafasil FONGTIL ninia fasilitasaun bazeia ba mandatu membru ninian 

ho efektivu no efisien iha futuru. Asesmentu ne’e lidera husi Konsultan ida (Sr. Antonio 

Delimas) ho apoiu servisu husi ekipa FONGTIL. Assesmentu ne’e ho prosesu intrudusaun 

objetivu assesmentu no oinsa atu priense tools assesmentu, diskusaun no priense tools 

assesmentu husi ekipa ONGs (Board, Diretor, Programa & Finansa). 

 
Rezultadu husi assesmentu ba Klasifikasaun Kapasidade Membru ONGs iha Municipio hirak 

ne’e mak FONGTIL iha ona informasaun ba kapasidade institusional membru ONGs sira ba 

aspektu 6 (nen) mak hanesan : Governasaun, Jestaun Estrategiku, Dezenvolvimentu Rekursu 

Umanu, Finansiamentu, Rede Servisu & Sustentabilidade Organizasaun. Husi aspektu hirak 

ne’e sei tulun FONGTIL hodi analiza problemas/ obstaklus ne’ebe mak ONGs sira presiza ba 

futuro.  Total assesmentu organizational self-assesment (OSA) 2019 ba ONG Lakal/Nasional 

ativu hamutuk 157 (52%) husi total ONGs 302, total ONGs nebe la konsege halo assesmentu 

hamutuk 26 no membru ONGs nebe komfirmadu la ativu hamutuk : 114 no ida seluk ( 

FRONTLINE ) transforma ba ONG Internasional. 
 

FONGTIL mos halo ona update ba ONGs Internasional 29 husi total ONG Internasional 38. 

Husi assesmentu FONGTIL komfirma ona iha total membru ONGs.   Husi rezultadu final

husi Assesmentu no update konfirma katak iha organizasaun  219 mak ativu nudar Membru 

FONGTIL (ONG Lokal/Nasional 191 & Internasional 28). 
 

Total partisipantes ba assesmentu OSA hamutuk 1098 (feto 418 & mane 680). Iha 

prosesu Assesmentu ne’e iha mos membru ONGs Lokal 52 (%) husi total membru 

ONGs 302 mak La Ativu ona nudar membru FONGTIL ho justifikasaun estrutura 

organizasaun la funsiona, la iha programa no la iha edifisiu ba servisu no taka ona. 

Iha mos ONGs Internasional 9 (sia) ne’ebe nia misaun remata ona iha Timor-Leste). 
 

 
 
 
 
 
 
 
 
 
 
 
 
 
 
 

Assesmentu  ba Klasifikasaun Kapasidade Membru 

ONG Judicial System Monitoring Program ( JSMP ) 

Dili, 06 Novembru 2019 

Assesmentu  ba Klasifikasaun Kapasidade Membru 

ONG Caritas Diocesana Baucau (CDB) iha 

Municipiu Baucau, 08 Outubru 2019

 
 
 
 
 
 
 
 
 
 
 
 
 
 
 
 

Assesmentu  ba Klasifikasaun Kapasidade Membru 

ONG Centru Comunidade Covalima (CCC) iha 

Municipiu Covalima, 02 Setembru 2019 

Assesmentu  ba Klasifikasaun Kapasidade Membru 

ONG Bale Alekot Neu Oe-cusse (BANO) iha 

RAEOA, 10 Setembru 2019

Iha  mos membro  ONGs 4  (hat)  ne’ebe  hapara  sira  nia  estatuto    nudar  membru 

FONGTIL  iha Enkontru Jeral Annual FONGTIL iha tinan hirak liu ba no agora dadaun ne’e 

re-ativu fali nudar membro FONGTIL. Organizasaun hirak ne’e mak hanesan : Asosiasaun 

Hanoin   Foun  Timor   Leste  (HFTL)-  Lospalos,   Assosiasaun   Laleno   Atoni  Oe-Cusse 

(ASLAO), Fundasaun Lifau Wee Suli (FWLS)- Oe-Cusse, Amakai Foundation Timor Lorosae-

Manatuto. Organizasaun hirak re-ativa fali nudar membru FONGTIL liu husi verifikasaun 

dokumentus, vizita sira ninia edifisiu, konfirma sira nia programa no fo mos sira nia 

kontribusaun (Membership fee) ba FONGTIL. 
 

Lista ONG Ativu no La Ativu – Aneksu 
 

Husi numeru hirak nee iha membru ONGs Lokal/Nasional : 107 & Internasional : 21 mak 

registu ona iha Ministeriu Justisa hamutuk ONGs. Iha mos membru ONGs 146 

(Lokal/Nasional=129 & Internasional =17) mak fo ona sira nia kontribuisaun nudar membru 

FONGTIL. 
 

Durante 2019, FONGTIL mos fasilita ona rekomendasaun 113 ba membru ONGs sira 

(Lokal/Nasional : 100 & Internasional : 13). Rekomendasaun hirak nee utiliza ba sira nia 

nesesidade organizasaun nian mak hanesan; haforsa sira iha parte aplikasaun proposta ba 

parseiru dezemvolvimentu sira no balun hodi kontinua komfirma sira nia komitmentu nudar 

membru FONGTIL inklui seluk-seluk tan. 
 

2. FONGTIL mos organiza no fasilita workshop ba aprezentasaun esbosu Relatoriu 

Assesmentu ba Halo Klasifikasaun Kapasidade Organizasaun Membrus 2019. Husi 

workshop  nee    iha apresiasaun  no  rekomendasaun  ba  konsultan  atu  konsidera ba  hadia 

relatoriu final ba rezultadu Assesmentu Organizational Self-Assesment (OSA) ba membru 

ONG sira. Rekomendasaun hirak nee mak hanesan atu FONGTIL kontinuasaun halo 

assesmentu OSA kada tinan ba membru ONG sira, Presiza kolabora ho membru ONG sira 

nebe forte inklui kria database   ba   fasilitadores sira, Presiza share dadus OSA nian ba 

membru ONG Internasional sira hodi haforsa organizasaun lokal sira, Intrega rezutadu 

assesmentu OSA ba GASC-GPM no Publika rezultadu relatoriu Final OSA iha AGM 

FONGTIL 2019. Workshop nee realiza iha FONGTIL iha dia 27 Novembru 2019 ho 

partisipantes hamutuk 75 (Feto 26 & Mane 49) husi total membru ONGs nebe partisipa : 55 

+ Media 4.



Relatoriu Annual FONGTIL 2019 Page 58 
 

 
 
 
 
 
 
 
 
 
 
 

 
FONGTIL mos organiza no fasilita workshop ba aprezentasaun esbosu Relatoriu Assesmentu ba Halo Klasifikasaun 

Kapasidade Organizasaun Membrus 2019 iha Fongtil. Dili, 27 Novembru 2019 
 

3.   ONGs Kandidatu : Durante 2019 iha mos organizasaun 6 (nen) mak aplika nudar membru 

kandidatu. Organizasaun hirak ne’ebe registu ona nudar membru kandidatu mak hanesan : 

Hamutuk Hametin Edukasaun no Kultura (HAHEK), Fundasaun Fitun Naroman Timor Leste 

(FINARTIL),   “Associação Kadoras”   Assosiasaun Grupu Maneja Fasilidade (AGMF), 

Fundasaun Fuan Saudavel Timor Leste (FFSTL) & Feto Asaun ba Sustentabilidade (FAS). 
 

Lista ONGs Kandidatu 2019 : Aneksu 
 

FONGTIL mos halo ona panel organizasaun 4 (hat) mak hanesan : Communities That Care 

Timor Leste-CTCTL, Tafon Green,  Fundasaun Amizade Dezemvolve Jerasaun Timor Leste 

(ADJUTIL) & Fundasaun Esperansa Para Futuru Timor-Leste. Organizasaun hirak nee seidauk 

registu nudar membru kandidatu FONGTIL tamba sei kompleta rekezitus no rekomendasaun 

husi ekipa panel sira. 
 

4.   Siguransa Sosial : FONGTIL mos agora dadaun ne’e registu ona staff 13 ba Ministeriu da 

Solidariedade Sosiál-Diresaun Nasionál do Regime Contributivo de Seguransa  Sosiál ba 

Sosializasaun Informasaun kona bá Lei No- 12/2016 , 14 de Novembru no Lei Kriasaun Rejime 

Kontribuitivu de Seguransa Sosiál. 

Hanesan  organizasaun  naun  lukrutivu  (non  profit  organization),  oinsa  FONGTIL fo  nia 

kontribuisaun 10% (4% husi traballadór/funsionáriu & 6% husi organizasaun/empregador). Lei 

ne’e rasik hahú aplika ona husi ONGs/instituisaun relevantes sira  iha Outubru 2018 no sei 

hahu selu retorativa. 

Staff FONGTIL mos fo ona sira nia kontribuisaun bazeia lei haruka durante 2019. 
 

 

s. Estatutu  FONGTIL  :  Sekretariadu  FONGTIL  mos  sosializasaun  estatutu  FONGTIL 

ne’ebe aprova iha enkontru Jeral Annual FONGTIL 2018 ba membru ONG sira iha 

Municipio tomak inklui RAEOA no Dili durante prosesu asssesmentu OSA. FONGTIL 

haruka ona statutu nee ba membru ONGs tomak via email. Estatutu FONGTIL ne’e nudar 

referensia ba ONG sira hodi adapta ba lei numero 05/2005, wainhira hakarak halo 

amandamento ba sira nia estatutu organizasaun nian.

t.   Avaliasaun Planu Estrategia FONGTIL 2016-2018 

Sekretariadu  FONGTIL Realiza  Avaliasaun  ba  Planu  Estrategia  FONGTIL 2016-2018 

ne’e’ iha 21-23 Janeiru 2019 iha Sekretariadu FONGTIL hodi hare no avalia progressio 

servisu FONGTIL husi periodu 2016-2018, obstaklus (internal-external), estrategia no 

orsamentu ba 2019-2020. Rezultadu husi Avaliasau ne’e, FONGTIL konsege identifika 

obstaklu no ninia estrategia inklui ninia planu asaun no orsamentu ba tinan 2019 ninian. 

Fasilitador External ba Avaliasaun Planu Estragia FONGTIL 2016-2020   mak Sr. Jose 

Jaquelino. Avaliasaun ne’e ho partisipantes 22 (Feto 5 & mane 17), ne’ebe kompostu Staff, 

Voluntarariu & Konsellu FONGTIL. 

 
u.  Avaliasaun External FONGTIL 2016-2018 : Avaliasaun External FONGTIL realiza iha 

21 Janeiru-05 Fevereiru 2019 husi Evaluator External. Avaliasaun ne’e nudar parte 

importante ba FONGTIL hodi hadia  nia sistema internal nudar organizasaun sumbriña liu 

husi  mandatu  membru  (Koordenasaun,  Advokasia,  Kapasitasaun  no  Dezamina 

Informasaun) ne’e integra iha planu Estrategia FONGTIL 2016-2020. Avaliasaun ne’e halo 

ba  membru  ONGs  sira  iha  Munisipiu  Dili  (21-25  Janeiru  2019)  ho  organizasaun  14, 

Baucau (28 Janeiru 2019) ho  membru ONGs 9, Covalima (31 Janeiru 2019) ho membru 

ONGs  11  &  RAEOA  (05  Fevereiru  2019)  ho  membru  ONGs  11.  Rezultadu  husi 

Avaliasaun External ne’e iha mos rekomendasaun ne’ebe kritiku no konstrutivu ba 

FONGTIL hodi follow up no integra iha Planu Estrategiku FONGTIL 2019-2020. 

Avaliasaun ne’e ho partisipantes 63 pesoas (feto 15 & mane 48) husi ONGs 41. 
 

 

v.   Auditoria Externu : Ekipa Finansa FONGTIL halo ona preparasaun ba relatorio finansa 

FONGTIL nian ba periodu 2018 (excel & quick book) no sei submete prosesu auditoria 

externu nian depois hetan desizaun husi Konsellu FONGTIL nian. Orsamentu ba audit 

externu : USD 3,000.00 husi fundus governu nian. 

Auditoria Externu ba relatorio finansa FONGTIL 2018 ne’e sei halo husi CCB-Solution, 

tanba Sistema software ne’ebe FONGTIL uza (Quick book) ne’e sei iha kontrolu 

administrator system CCB-Solution nian. 
 

 

w.  Logistik (Manutensaun edifisiu, asset, sst) : FONGTIL mos iha asset organizasaun nian 

hanesan kareta 1, motor 7 (diak 5 & aát 2), laptop 28 (diak 16 & aát 12), printer 10 (diak 8 

& a’at 2), mákina fotocopia 3 no seluk-seluk tan. Asset hirak ne’e hodi fasilita staf sira 

hodi implementa programa no aktividades organizasaun nian loron-loron.  FONGTIL mos 

agora dadaun ne’e identifika ona asset ne’ebe a’at ka kondisaun balun ne’ebe mak ninia 

manuntensaun ho kustu bot tanba asset hirak kuaze tuan ona. Asset hirak ne’e sei aprezenta 

ba konsellu hodi foti desizasaun soe no lelaun ba staff/membru ONGs sira.

Output 5.2 :Orgaun Sosiál FONGTIL iha  responsabilidade forte ba  membrus 

Kontribuisaun servisu Konsellu FONGTIL iha tinan 2019 maksimu teb-tebes kompara ho 

periodu sira antes nee. Kontribuisaun hirak nee mak halo diskusaun no enkontru regular 

ho  Ezekutivu  ba  assuntu-assuntu  estrategiku  sira  hanesan  aproximasaun  ho  parseiru 

doadores  sira,  supervisaun  ba  ezekutivu  nia  servisu  inklui  fo  apoia  maximu  ba 

implementasaun programa auditoria sosial nian liga ho grantees sira ( due diligence hodi 

hadia sira ninia sistema gestaun internal organizasaun ninia ne’ebe kredibel ho nune’e 

bele hetan konfiansa husi parseiru doadores sira ba garante sustentabilidade organizasaun 

nian.  Konsellu  FONGTIL mos  hola  parte  iha  eventu-eventu  (workshop,  seminar  no 

seluk-seluk tan) ne’ebe Sekretariadu organiza no fasilita . Konsellu FONGTIL mos halo 

ona  panel  ba membru ONGs kandidatu    7  (hitu) ne’ebe  registu  ona  nudar  membru 

FONGTIL. 
 

 

Konsellu FONGTIL nudar ekipa ba selesaun ba Fundus husi Ministerio Solidaridade Sosial 

& Fundus sosiedade sivil. Husi prosesu ne’e iha membru ONGs 12 mak hetan apoia 

fundus ba implementasaun programa organizasaun ninian ba periodu fulan Maio to 

Dezembru 2019. ONGs sira mak hanesan Fokupers, Luzero, Agape, MOFFE, Fundasaun 

Alola, ACBIT, AJAR, FPWO, PRADET, UMA PAS, Casa Vida no Klibur Domin. 
 

 

IV.   DEZAFIUS : 

Maske  iha  ona  susesu  balun,  maibe  FONGTIL  kontinua  sei  infrenta  dezafius oioin  mak 

hanesan: 

1.   Membru ONG barak mak la kontinua eziste tamba estrategia ba oinsa kriar rekursu ne’ebe 

sustentabel 

2.   FONGTIL ho nia membru ONG sira seidauk iha modelu  aprosimasaun no oinsa atu dudu 

partisipasaun komunidade hodi sai nain ba programa auditoria sosial 

3.   Ekspektasaun membru ONGs sira ba FONGTIL a’as teb-tebes liu husi sira ninian Mandatu 

4 (Koordenasaun, Advokasia, Kapasitasaun no Dezimina Informasaun), maibe Sekretariadu 

FONGTIL rasik la iha rekursu ne’ebe mak sufsienti 

4.   Kontribuisaun membru ONGs ba membership fee menus 

5.   Transferensia  fundus  husi  parseiru  tarde  no  afeita  tebes  implementasaun  atividades 

organizasaun nian. 
 

 

V.      LISAUN APRENDE 

Liu tools Assesmentu ba kapasidade institusional ONG sira bele adapta no bele sukat sira nia 

kapasidade institusional rasik.

VI.      ISTORIA SUSESU PROGRAMA 

1.   FONGTIL iha baze ba dadus membru ONGs ne’ebe ativu 

2. Ministeriu Edukasaun adapta ona rekomendasaun auditoria sosial hodi hasae 3% Orsamentu 

Edukasaun nian iha Planu Asaun 2020 

3.   Governu no orgaun soberania sira seluk kontinua fo votus konfiansa inklui partisipa iha 

eventu-eventu importante sira ne’ebe FONGTIL organiza no fasilita 

4.   FONGTIL hatur nia papel nudar organizasaun sumbrina hodi involve direita membru 

ONGs sira issue-issue setoral sira inklui kuminikasaun ho orgaun soberanu sira 

5.   Rezultadu deskobrementu auditoria sosial sai ona referensia importa ba orgaun soberanu 

sira hodi foti desizaun no hadia prestasaun servisu. 
 

6.  VIII Governu Konstitusional mantein ninia politika hodi asegura kontinua programa 

auditoria sosial liu apoiu fundus no fo espasau ba organizasaun sosiedade sivil no 

komunidade hodi auditoria ba  prestasaun servisu governu nian iha terenu. 
 

VII.      REKOMENDASAUN 

1.   FONGTIL presiza dezenvolve estrategia hodi responde rezultadu OSA 

2.   Determina membru membru ONGs ne’ebe la ativu bazeia ba rezultadu OSA 

3.   Kontinua hadia no haforsa papel no funsaun FONGTIL nudar organizasaun sumbrina 

4.   Halo amnestia (tax amnesty) ba kontribuisaun membership fee membru ONGs sira ba 

FONGTIL hahu 2016 ba kotuk 

5.   Kontinua  Hasae kolektasaun ba membership fee husi tinan 2017 ba oin bazeia ba 

rezulusaun Ekontru Jeral Annual FONGTIL 2019 

6.   Kria planu ba sustenbalidade ba ezistensia FONGTIL ho ninia membru sira. 
 

 

VIII.      LIAN MAK TAKA 

Ne’e  mak  Relatoriu  Annual  FONGTIL  2019  no  hein  ita  bo’ot  sira  nia  sugestaun  no 

rekomendasaun hodi hadia diak liu tan FONGTIL ninia servisu iha futuru mai. 
 

 

Dili, 16 Dezembru 2019 

Prepara husi                                              Aprova husi Konsellu FONGTIL 
 
 

 
(Daniel Santos do Carmo)                     Helio Diaz da Silva 

Diretor Ezekutivu                                     Prezidenti Konsellu FONGTIL 


